
Актуелноста на настаните нема временско огра
ничување, па и содржината на овој број е одраз на мо  
ментов во кој живееме, но и слика на тековните ак
тивности на „Дипломатскиот клуб“.

Потребата да се одбере вистинскиот пат за оства  
ру вање на стратешката цел на државата, прис тапу  
вање во Европската унија, поттикна широка распра
ва во која се изнесуваат различни видувања и за стра
тегијата и за тактиката што би требало да ги одбере 
државното раководство. Редакцијата се определи да  
објави текст од самиот вруток на настаните, кој ни да 
ва непосредна слика каде сме сега наспрема нашите 
соговорници од Унијата.

Без оглед на формалното име на тековниот процес на разговори со Европската 
унија, започнато е претставувањето на нашата внатрешна оспособеност да ги пос   
тигнеме критериумите од Копенхаген. Познавањето не е ограничено само во држав  
ната администрација. Граѓанските организации докажаа со своите анализи и сугес
тии дека се квалификуван соговорник на оваа тема, бидејќи нивните наоди редовно 
ги користи бриселската администрација. 

„Преспа форумот за дијалог“ одржан во јуни 2022 во Охрид беше домаќин на број 
ни високи учесници од Европската унија и нејзините членки и од стратешкиот пар  
тнер САД, кои од различни аспекти понудија свои гледања на најгорливите геопо  
литички, безбедносни, економски, енергетски и други последици, предизвикани од  
воената агресија на Русија во Украина и укажаа на поврзаноста со евроинтегратив 
ните процеси на државите кандидати и потенцијални кандидати од регионот за по л 
ноправно членство во ЕУ.

Како и секогаш во човековата историја, кога во клучни историски моменти се ја  
вуваат и екстремни пројави, така и кај нас сведочиме за слични појави. Некои ну дат  
решение „сега и веднаш“, а други со враќање во некои минати зли времиња и го пот
палуваат огнот. „Дипломатскиот летопис“ веќе објави текст со укажување дека ЕУ 
не се изјаснува за фашизмот, поточно за неговите пропагатори. Овој пат понудуваме 
став како треба да се применуваат одредбите од Меѓународната конвенција за гра
ѓански и политички права и Европската конвенција за човековите права. 

КОн ОВОЈ БРОЈ

Димитар БелчеВ

Почесните конзули имаат свои должности во целината на односите на државата 
која ги делегира со нашата земја. Овој пат простор отстапуваме на Почесниот кон
зулат на Перу, како единствен пункт од потконтитентот Јужна Америка во Скопје. 

* * *

Договорот од Мастрихт на Европската заедница е правната основа за европската 
валута евро и затоа јубилејот од воведувањето во оптек го одбележуваме со текст 
од вицегувернерот на Народната банка. Отстапуваме простор за уште еден јубилеј, 
70 години од основањето на Светската царинска организација. Укажуваме и на ак
тите на Меѓународната организација за стандардизација, како надополнување на 
претходните средства – парите и процедурите, за вмрежување на „глобалното село“.

* * *

Дополнителни компоненти на класичната дипломатска активност се напоред
ните врски со дијаспората, како мост на нашата држава кон државите во кои прес
тојуваат нашите граѓани  културната дипломатија, како суштинско надополнување 
на формите за негување на врските со нив и пошироко со домицилните држави. Два  
текста на оваа тема нудат историски преглед, сегашна состојба и визии за идни на 
та на оваа значајна компонента на дипломатијата. Црковната дипломатија е не по 
малку значајна. Според најавата од преходниот број, поместуваме фокус на сегаш  
ниот момент од патот на Македонската православна цркваОхридска архиеписко 
пија до автокефалноста.

* * *

Пренесуваме и известувања за достигнувања во други држави, кои можат да по
служат како ориентир за идни активности кај нас. 

Во историскиот преглед се навраќаме на, заслужни личности за развојот на ма
кедонската дипломатска служба, за раководењето со Министерстото за надворешни 
работи и за теориско осмислување на внатрешната организација. Не изоставуваме 
ниту некои големи актери на интернационалната политика кои втиснаа свој печат 
врз текот на меѓународните настани.

За крај, секако оставаме простор за тековните активности на Дипломатскиот клуб.

ЗАПАДен БАлКАн ПОМеѓУ ИСТОКОТ И ЗАПАДОТ-СеВеРнА 
МАКеДОнИЈА ЗеМЈА членКА ВО еУ ДО 2030 гОДИнА? 1 

Ова се важни прашања кои сметам дека повеќе па ти 
сме ги одговориле, но во овој период, со посебна важ
ност, вреди да се осврнеме и да ги актуализираме. 

Ќе почнам со кратка ретроспектива на претходната 
година, која беше исклучително динамична. Имаше не
колку неочекувани пресврти, како на домашен, така и  
на меѓународен план, и донесе исчекор за Северна Ма
кедонија во европските интеграции. Војната во Украина 
беше фактор којшто, барем голем дел од јавноста не го 
очекуваше да се случи во таа форма, ниту пак да трае 
веќе цела година. Промените коишто ги предизвика со

лидарноста и консолидацијата на западниот свет, à propos војната во Украина, 
исто така беше за многумина изненадување, позитивно изненадување, коешто 
нè доведе во ситуација и нас да бидеме ангажирани на вистинската страна, не 
са мо како најнова НАТО членка, туку и како држава којашто искрено верува во 
принципи, коишто Русија со својата агресија ги загрози.

По 21 година од потпишувањето на Спогодбата за стабилизација и асоци ја
ција и после седумнаесет години од добивање кандидатски статус ги от воривме 
преговорите, и дури на многумина не им се верува, исто како што на многумина, 
мо жеби сè уште не им се верува дека сме членка на НАТО, веќе повеќе од две 
години.

Мислам дека навраќањето постојано назад на дилемата каде сме, и дали сме 
меѓу истокот и западот од една страна е добро, но од друга страна според мене е 
непотребна.

Северна Македонија, и претходно како Република Македонија, се има одлучено 
за патот по којшто чекори уште во 1991, 1992, 1993 година кога ја определувала сво  
јата стратешка ориентација на својот пат кон ЕУ и кон НАТО. Но, вистинското пра  
шање на коешто ќе се осврнам малку подолу е дали навистина искрено и со ис кре 

М-р Бојан МАРИчИќ, заменик претседател на Владата 
задолжен за европски прашања

1 
 

 
м-р Бојан Маричиќ      Верзија 1 Виктор 
Заменик претседател на Владата задолжен за европски прашања,  

 

Западен Балкан помеѓу Истокот и Западот-Северна Македонија 
земја членка во ЕУ до 2030 година?1 

Ова се важни прашања кои сметам дека повеќе пати сме ги одговориле, но во овој 
период, со посебна важност, вреди да се осврнеме и да ги актуализираме.  

Ќе почнам со кратка ретроспектива на претходната година, која беше 
исклучително динамична. Имаше неколку неочекувани пресврти, како на 
домашен, така и на меѓународен план, и донесе исчекор за Северна Македонија 
во европските интеграции. Војната во Украина беше фактор којшто, барем голем 
дел од јавноста не го очекуваше да се случи во таа форма, ниту пак да трае веќе 
цела година. Промените коишто ги предизвика солидарноста и консолидацијата 
на западниот свет, апропо војната во Украина, исто така беше за многумина 
изненадување, позитивно изненадување, коешто нè доведе во ситуација и нас да 
бидеме ангажирани на вистинската страна, не само како најнова НАТО членка, 
туку и како држава којашто искрено верува во принципи, коишто Русија со својата 
агресија ги загрози. 

После 21 година од потпишувањето на Спогодбата за стабилизација и 
асоцијација, и после седумнаесет години од добивање на кандидатскиот статус ги 
отворивме, и дури на многумина не им се верува, исто како што на многумина, 
можеби сè уште не им се верува дека сме членка на НАТО, веќе повеќе од две 
години. 

                                                            
1 Обраќање на Тркалезна маса одржана на 12.01.2023 година, во Клубот на делегатите. 

 

1  Обраќање на Тркалезна маса одржана на 12.01.2023 година, во Клубот на делегатите.

на политичка волја и подготвеност, во почетокот на деведесеттите и многу пати 
повторено после тоа, политичките фактори во државата, стојат зад каузата на Се  
верна Македонија членка на Европска Унија, Северна Македонија членка на НАТО?

Тоа е според мене вистинското прашање коешто денес треба да го одговориме и 
за ориентацијата меѓу Истокот и Западот, но и за достижноста на членството 2030 
година. Со почетокот на преговорите, сметам дека уште еднаш ја решивме оваа 
дилема и влеговме во една друга димензија и квалитет на односите со Европската 
унија. Многу е поедноставно да им пристапиме на европските институции како 
др жава која преговара, многу се поредовни форматите на комуникација и на раз  
мена на информации. Имаме кредибилитет да побараме, имаме и формална мож  
ност со новата методологија да побараме т.н. забрзано пристапување. И веќе бара
ме да учествуваме во некои формати и во некои програми. Дали е тоа европската 
миграциска мрежа, баравме и добивме можност како набљудувачи да бидеме во 
форматот на министрите за енергетика на Европската унија, што се покажа како 
многу значајно во изминатиот период. Сето тоа ни отвора нови можности кои ние  
треба да ги искористиме како држава и како земја којашто сака навистина да би
де членка до 2030 година.

Прашањето кое се поставуваше уште пред да почнат преговорите, но и сега 
е всушност, дали ние имаме друга опција и дали вредат сите жртви коишто сме 
ги дале досега? Јас би го поврзал овде кратко со членството во НАТО. Ние пред 
четирипет години имавме дискусија во различни состави, дали навистина вреди 
да се направи Преспанскиот договор и да се направи тој тежок компромис само 
заради членството во НАТО. И тоа беше легитимно прашање.

Минатата година, кога имавме ситуација во која финската премиерка дојде во 
Скопје за да бара поддршка од Северна Македонија за членство во НАТО и шве д 
ската влада да бара наш ангажман за помош до нивното членство во НАТО, во 
година кога по прв пат имаме после многу долго време војна на тлото на Евро па, 
ние сме на безбедната страна на линијата.

Одговорот дали вредеше да се направи концесијата пред четири години со 
Прес панскиот договор само за да влеземе во НАТО, го имаме денес. Да, вредеше, 
затоа што денес никој не ја поставува под прашање стабилноста, целоста, идни
на та на Северна Македонија и она далечно, но секогаш блиско прашање дали ќе 
нè биде.

Ова истото би го прашал и за Европската унија. Дали ние имаме реална, вис тин  
ска друга алтернатива? Погледнете ја Хрватска, погледнете ја Словенија, Буга ри 
ја, Романија, погледнете која било држава и споредете ја како изгледала пред 
член ство, како изгледа денес. Ниту една од нив не назадувала по ниту едно пра
шање. Сите имаат сериозен економски развој, но и сите имаат свои проблеми. Се 
разбира, нема ни нашите проблеми да исчезнат преку ноќ кога ќе станеме член  
ка на ЕУ. Но, сите имаат рамка за развој којашто ги носи напред и којашто им 

овозможува напредок, и институционален и економски. И затоа мислам дека ние  
таква дилема немаме, и не треба да имаме дека навистина припаѓаме во Европ
ската унија.

Од друга страна пак за жал е точно и дека поддршката за Европската Унија е 
опадната во последните неколку години. Меѓутоа мислам дека треба да навлеземе 
подлабоко во причините зошто е тоа така ако сакаме да дадеме одговор на долг  
рок како тоа да се спречи и како да го вратиме епитетот најпроевропска држа ва  
во нашиот регион. Европскиот концепт носи стабилност, просперитет и извес ност,  
и тоа е концепт кој го сакаат граѓаните. Значи, поддршката за ЕУ не се намалува 
заради тоа што граѓаните не сакаат да бидат во Европската унија, сметам дека се  
намалува од други две причини. Прво заради недоволната динамика и разочара
носта од динамиката на внатрешните реформи, од една страна. Но, од друга страна 
и заради недостижност на реално членство односно недостатокот на перспектива 
понудена од Европската Унија. Значи тоа се две страни на приказната. Затоа што 
не веруваат дека може да станеме членка во догледно време заради ситуацијата 
во Европската унија и заради тоа што трансформацијата, транзицијата, трае очи  
гледно предолго. Затоа процесот на преговори колку и да ни изгледа биро крат  
ски, и процесот на скрининг во оваа фаза, но и понатаму отворањето на клас те  
рите, е шанса за успешно заокружување и завршување на транзицијата, трансфор  
мацијата на македонското општество, бидејќи преговорите нема да изостават да  
допрат ниту еден дел од нашето општество. Сите теми може да се покренат во 
некој дел од преговорите и ќе бидат на дневен ред во некоја област од преговорите. 
Токму затоа и целиот фокус е ставен на брз и успешен скрининг. Јас имам мож
ност да присуствувам скоро на сите сесии на скринингот и верувајте овој процес  
не допушта импровизации. Покрај сè тоа што ние презентираме реално, она што  
имаме направено низ сите овие години, не само во последниве шест години, ќе 
го добиеме и она што ни останува да направиме во наредните седум години, ако 
сакаме да станеме членка на 2030 година. Прашањата коишто ги Европската ко
мисија ги поставува се многу конкретни, многу длабински и многу отворени. Тоа 
значи овој процес не трпи импровизација и нема да го изведеме со импровизиции, и 
поради тоа е потребен национален консензус. Вистинскиот национален консензус 
за ЕУ, кој за жал кај нас сè уште не е постигнат од сите политички актери, затоа 
што досега во најголем дел бил само декларативен. Многу е едноставно сите да 
бидеме за Европска Унија, меѓутоа има две димензии, кога навистина потреба да 
се покаже дека сте за Европската унија.

Прво решавање на „жешките“ прашања со соседите, коишто долго нè држеа во 
чекалницата, неоправдано се согласувам, кои потврдија дека протокот на време 
не ни носи подобра позиција, и со протокот на време никој не направи проблемот 
да исчезне, ниту проблемот да биде помал. Напротив, обично прави да биде по го 
лем и затоа реално ни е потребен консензус со одговор на прашањето на си те по  

литички чинители: Дали сакаме Северна Македонија да стане членка на Европ  
ската Унија, не под условите под кои ние сме си замислиле, туку под условите кои 
што реално се на масата? И тоа важело за секоја држава во минатото, не само за нас.

Со тоа ќе ја решиме дилемата околу прашањето: Дали сакаме после повеќе од 
триесет години независност да го промениме начинот на водење на политика, еко 
номија, дипломатија, институции … На пример, прашањето на партиските вра 
ботувања, кое е само еден многу мал дел од тоа, прашањето; дали сакаме да се от 
кажеме од монополите или не; дали сакаме навистина пазарна економија или не;  
дали сакаме отворени институции или не; дали сакаме губење на одредени ек
склузивитети; дали сакаме прекинување на партиските преференции, но и на лич 
ните релации, непотизмот и други форми на доминација во институциите кои  
 што не им се допаѓаат на повеќето граѓани... Значи, не е потребно само да по с тиг  
неме консензус за крупните прашања со соседите, туку и да постигнеме консен
зус за поинаков начин на водење политика, економија и институции, затоа што  
само така можеме да го направиме процесот на преговори успешен. Ка ко што ве 
ќе споменав, овој процес нема да ни дозволи да импровизираме, сите наши сла
бости ќе излезат на површина. Тогаш важно ќе биде како ќе ги надминеме нашите 
слабости, односно како ние како држава ќе се поставиме кон нив.

Во контекст на развој и напредок во евроинтегративниот процес значајна уло
га игра регионалната соработка и поврзување, па затоа би кажал збордва и за 
регионалните иницијативи: Отворен Балкан, Берлински процес..., има и многу 
други што не се толку популарни, но тука е и Европската политичка заедница ко  
јашто е најнов формат и тема на дискусија. Ништо од тоа не треба да не плаши 
сè додека имаме јасна перспектива за членство во Европската унија. Многу од 
државите на Западен Балкан неволно учествуваат во тие иницијативи, или не уче
ствуваат во некакви иницијативи, плашејќи се дека е тоа замена за членството во 
Европската Унија. Ние независно од тоа треба да вршиме притисок за што по брзо 
да станеме членка и треба да го зголемуваме нивото на регионална соработка, 
затоа што регионот на Западен Балкан има најтврди граници, плаќа најскапи ус
луги за многу работи, од роаминг до различни видови на такси, истовремено има 
и најтешка мобилност меѓу граѓаните во овој дел на Европа. Тоа е она што ние 
мора да го надминеме, без разлика кога ќе станеме членка на ЕУ.

На самиот крај остана да дадам одговор на прашањето дали е 2030 достижна 
година за членство. Достижна е под два услова. Првиот услов е реформскиот про
цес и процесот на преговори со консензус околу погоре наведените две прашања. 
Ова е само наша задача и тоа мораме да го изведеме. Наша задача кога велам, 
мислам на сите политички партии и на сите институции, на сите делови на оп
ште ството. Можеме на сите јазици да побараме помош, залудно ни е доколку не го 
изведеме тоа сами. И второ, ни треба јасен временски план за членство, од страна 
на Европската унија. Тие две цели мора да се поклопат ако сакаме да успееме 
2030 или приближно до 2030 година, да станеме членка на ЕУ.

МеМОРАнДУМ ЗА СОРАБОТКА 
МАКеДОнИЈА - АлБАнИЈА 
ЗА ПРАшАњАТА ПОВРЗАнИ  
СО ИнТегРАцИЈАТА ВО еВРОПСКАТА УнИЈА

Заменик претседателот на Владата задолжен за европски прашања, 
Бојан Маричиќ заедно со главната преговарачка со ЕУ за Република Ал
банија, Мајлинда Дука го потпишаа Меморандумот за соработка за пра  
шањата поврзани со интеграцијата во Европската Унија, во рамки на 
втората меѓувладина седница на Македонија и Албанија, која се одржа 
во Скопје.

 Со Република Албанија остануваме и понатаму во евроин тегра тив  
ниот процес давајќи несебична поддршка едни на други, и на политичко и  
на техничко ниво. Работиме заедно и имаме видлив степен на сора бот 
ка и блискост и меѓу нашите тимови на експертско ниво, кога сме во  
Брисел. Денеска го официјализираме тоа што го разговаравме на по след  
ната средба со мојата колешка Мајлинда Дука, посочи вицепре миерот 
Маричиќ.

Според него, Меморандумот за соработка за прашањата поврза ни со  
интеграцијата во Европската унија е инструмент за институциона
лизирање на соработката помеѓу Северна Македонија и Албанија кој ќе 
им помогне на двете земји подобро да се подготват за пристапување во 
Европската Унија како полноправни членки.

Вицепремиерот Маричиќ смета дека Меморандумот ќе помогне во 
идентификувањето области кадешто двете земји ќе градат заеднички 
ста вови и ќе бараат заеднички место на масата со земјите членки за 
про цеси кои ги засегнуваат. Меморандумот исто така овозможува, 
пре ку размена на знаења, информации, искуства, практики, државни 
служ бе ници, организирање на заеднички настани, консултации, ини ци
јативи, и преку воспоставување постапки за координација и редовни 
соста ноци, да се направи процесот на пристапни преговори полесен, 
поефи касен и побрз.

Маричиќ и Дука се согласија дека ова е уште еден чекор напред кон за
јакнување на меѓусебната веќе блиска соработка, и дополнително при  
донесува кон развојот на пријателските и добрососедските односи меѓу 
двете земји.

Преземено од СЕП, 14 ноември 2022

ИнСТИТУТ ЗА еВРОПСКА ПОлИТИКА (еПИ) 

Институтот за европска политика – ЕПИ постои од 2011 година, кога група 
ентузи јас ти и поддржувачи на процесот на Европска интеграција ја формираат 
организацијата. Визијата и мисијата на организацијата од самиот старт е преку 
високо квалитетни ис тражувања и предлози за европски политики да обезбеди 
основа за дебата и решенија, насочени кон носителите на одлуки и пошироката 
јавност.

Во изминатите единаесет години ЕПИ презеде неколку пионерски потфати од 
методолошки, тематски и организациски карактер. Меѓу редовните производи кои  
редовоно се подготвуваат, еден од најзначајните е редовната анализа на из веш
таите на ЕУ за Северна Македонија1. Извештаите се анализираат со корис тење 
соп ствена методологија која е применета и на регионално ниво. 

ЕПИ, исто така, има објавено и седум Извештаи во сенка за Поглавје 23 2  за кои 
се применува методологијата подготвена во 2015 година за следење на областите 
праводуство, борба против корупција и темелни права. 

Овие анализи често се користат и цитираат од страна на националните инсти
туции, ЕУ, како и останатите чинители.

Дополнително, досега Институтот за европска политика спроведе три струк
турирани дискусии со репрезентативни примероци на граѓани од целата земја и  
клучни носители на одлуки посветени на клучни теми од јавните политики во со

1 https://bit.ly/3o9Ar17
2 https://bit.ly/3tUCPMR

гРАѓАнСКИТе ОРгАнИЗАцИИ 
ВО ПРОцеСОТ нА ПОДгОТОВКА нА ПРегОВОРИ

работка со метод од Универзитетот Стенфорд во Калифорнија3.   
ЕПИ изминатиот период отвори многу нови теми со кои се создаде почва за 

заедничка работа на останатите чинители. Освен соработката со домашни и ре
гионални партнери, во изминатите години ЕПИ има соработувано на проекти4 со  
организации и мрежи од Холандија5 6, Германија7, Франција8 и други земји. До  
пол нително, сите теми од интерес Институтот се обидува да ги работи заедно пре  
ку креирање мрежи на национално и регионално ниво, како и преку успешно ре
грантирање на повеќе од 40 тина иницијативи. 

Од организациски аспект, ЕПИ успеа да се изгради како здружение кое со го
дини е оценето како транспарентна организација со внатрешни стандарди на  
уп  ра вување и висока контрола на квалитет на своите производи. ЕПИ е пре по з 
нат лив како клучна организација и извор на релевантна анализа поради што и  
тимот на ЕПИ учествува во својство на говорници на клучни дискусии за проши
рувањето на ЕУ во регионот и во Европа 9. Со цел поврзување на дискусиите дома 
и во земјите членки на ЕУ, организацијата континуирано работи на организирање 
на конференции и дискусии посветени на пристапниот процес, успевајќи кога е 
можно да се донесат различни мислења и позиции на заедничка маса. 

Долгиот пат кој го помина земјава пред отворање на пристапните преговори 
со ЕУ беше тест за одржување на европската агенда за целокупното општество. 
Развојот на ЕПИ како организација несомнено ќе беше поинаков до колку др жа
вата во последната декада ги започнеше преговорите за членство во ЕУ. Сепак 
и во дадениот контекст ЕПИ успеа да работи на продукти споредливи и според 
ис тите стандарди како државите членки на ЕУ, на пример преку работата како 
национална истражувачка организација за Агенцијата за основни човекови права 
на ЕУ10 11.

3 https://epi.org.mk/post/20972
4 https://epi.org.mk/cat/proekti
5 https://epi.org.mk/post/17611
6 https://epi.org.mk/post/15674
7 https://youtu.be/Ygw0_zPiIjI?list=PLlaAXOQi13bqMafCDdtY9uQqJGVmLsMez
8 https://epi.org.mk/post/17605
9  https://bit.ly/3VtlHcr
10  https://www.facebook.com/EPI.Skopje/videos/5173430819430922
11  https://epi.org.mk/cat/fraresearch?lang=en 

Пред Институтот за европска политика сега претстои работа за намалување на 
јазот кој се создаде помеѓу нашата и реалноста на ЕУ и обид преку свој придонес 
да се креираат заеднички мостови.

ТежишТе на нашаТа рабоТа

Промените се неминовност во светот што секојдневно се менува. Но само ос
мислените промени, засновани на претходни согледувања, прибирање влезни по
датоци и индикатори и потоа нивна анализа, ќе го подобрат животот на нашите 
граѓани. Решенијата што на овој начин се предлагаат имаат веродостојност и ги 
уверуваат корисниците дека во раце имаат алатка која го подобрува квалитетот 
на услугата што ја пружаат.

Токму тоа е нашиот домен на работа.
ЦУП е „think tank“ граѓанска организација која дејствува во насока на пос тиг   

нување позитивни промени во општеството. Ние сме уверени дека зборот ре фор
ми во македонскиот јазик мора да добие значење на осмислени промени.

Од основањето во 2009 година, ЦУП спроведува истражувања и анализи во ин
ституците кои ја спознале потребата од подобрување на испорачаната услуга за  
граѓаните и олеснување на пристапноста до бараната услуга. Тоа го правиме низ  
партнерство со корисникот на нашата експертиза, од што произлегуваат предлози за 
конкретни решенија за подобрување на внатрешната организација и на работниот 
процес. Наша цел е да помогнеме корисникот да изгради делотворни односи на 
соработка и координација меѓу своите организациони единици, кои современата 
наука за организација на работата ги именува како протоколи. ЦУП дејствува како 
инкубатор на нови идеи и современи практики, кои ги применува во работата со 
јавниот и приватниот сектор. ЦУП е препознатлив за сите општествени чинители 
со своите постигнувања во областа на добро управување со јавниот сектор.

ценТАР ЗА УПРАВУВАње СО ПРОМенИ (цУП) 

Нашите соговорници и партнери се јавните и државни институции на цен трал 
но и на локално ниво. Преку овој пристап се трудиме да воспоставиме постојана 
комуникација со голем број ресори и органи во јавната администрација, но и по
широко во јавниот сектор, со граѓанските организации и бизнис секторот. Во сво
јата долгогодишна работа ЦУП континуирано соработува со сите министерства, 
секретаријати, бројни државни институции, со Собранието на Република Северна 
Македонија, како и со единици на локалната самоуправа. 

Нашата работа може да се подели на  неколку фази:

А. Прибирање податоци и снимање на затекнатата состојба
Фокусот на истражувачката работа на ЦУП секогаш е ставен врз влијанието 

на јавните политики врз секојдневието на граѓаните и на истражувањата за фун к 
цио нирањето на јавниот сектор и квалитетот на услугите кои ги нудат јавните 
институции. Тука доаѓа до израз нашата експертиза со иновативните начини на 
истражување и прибирање влезни податоци.

Б. Анализирање
Квалитетот на работењето на институциите е длабински анализиран преку из  

вештаите кои тимовите на ЦУП редовно ги произведуваат, а се однесуваат на нив
ното функцинирање и ефикасност. Поаѓаме од постулатот дека институциите 
пос  тојат за граѓаните, постојат за да понудат квалитетна услуга. Од друга страна 
институциите како битен чинител во животот на општеството, кое финансиски 
го обезбедува  нивното постоење, имаат обврска да обезбедат транспарентност и  
отчетност за своето дејствување. ЦУП е препознаен и по следењето на подгот ве  
носта на институциите, попрецизно на обврска на органите на управување и над 
зор, да ја известуваат јавноста за својата работа. Во обратна насока, да овозможат 
на јавноста увид во нивните перформанси и одговорност.

Анализите на ЦУП се насочени кон помагање на институциите во подобрување 
на нивното работење и зајакнување на нивната ефикасност. Поточно, ЦУП има 
из  работено Методологија за спроведување на функционална анализа, која ја има  
спроведено во низа институции на централно и локално ниво, како и CAF стан
дардите за квалитет во работењето на институциите. Од анализата произле гуваат 
согледувања на потребата за подготовка на нова регулатива, како и оспособување 
на вработените во јавниот сектор за успешно спроведување на реформите.

Во анализите се пристапува и споредбено, со што во предвид се земаат добрите 
практики на развиените држави во различни области (образование, социјална по
литика, систем на плати во јавниот сектор и сл.). 

В. Предлози за нови решенија
ЦУП има постигнато значајни резултати во истражувачката работа1 која ја спро 

1 https://cup.org.mk/publikacii 

ведува, која секогаш е проследена со препораки за подобрување на одредени јавни 
политики или конкретни проектни активности за унапредување на процесите. 
Сето ова е во насока на постигнување на високо ниво на квалитетот на услугите 
за граѓаните и правните лица, паралелно со поголем степен на дигитализација на 
процесите. 

Предлозите одат во неколку насоки: 
• испорака на јавни услуги (сервисна ориентација); 
• спроведување на јавните набавки; 
• управување со човечките ресурси.

Човековите права секогаш треба да се заштитуваат и унапредуваат. Затоа ЦУП  
ги поддржува институциите кои се надлежни да го прават тоа, како што е Ко ми  
сијата за спречување и заштита од дискриминација (КСЗД) и ги зајакнува капаци
тетите на вработените во јавниот сектор преку обуки за родово одговорно креи
рање на политики и буџетирање, во соработка со Министерството за труд и со ци
јална политика (МТСП).  

  ЦУП зеде учество во изработката на системот и регулативата за 
воспоставување на ранг Висока раководна служба  (државни секретари, 
директори, раководители на органите на државна управа) во јавниот 
сектор, која ќе овозможи избор на именуваните лица со утврдени кри
териуми за избор, стандардизирање и транспарентност на сите про 
це дури околу нивниот избор, нивната улога и функција, како и ефек 
тив носта во испораката на резултати за граѓаните и подобри услу
ги. Претстои усвојување на законот и на подзаконските акти.

Во последните години фокусот на ЦУП е еднакво насочен и кон дигитализација 
на процесите во јавниот сектор, со цел намалување на административниот товар 
на институциите, коруптивните тенденции и олеснување на пристапот до јавните 
услуги на граѓаните. Во рамки на проектите на ЦУП, спроведена е дигитализација 
на услуги во секторот образование и наука, усовршување на процесите за јавните 
набавки во секторот одбрана, како и дигитализација на работата на Собранието 
на Република Северна Македонија. Пристапот до јавни информации и отворените 
податоци се тесно врзани за демократските процеси како и дигиталната транс
формација, па така ЦУП интензивно работеше на креирање на Националната стра  
тегија за отворени податоци 20182020, идентификување на дата сетови во цен
трал ните институции и развивање и објавување на Националната платформа за 
отворени податоци (data.gov.mk). 

ЦУП и евроинТеграЦискиоТ ПроЦес

Сите сфери на дејствување на ЦУП се во поддршка на реформите за приближување 
на државата кон Европската унија. Препознавајќи дека реформите се неопходни 
пред сѐ заради унапредување на стандардот и квалитетот на животот на граѓа ни  
те, ЦУП активно го поддржува Евроинтеграцискиот процес на државата. Сора бо 
 тува со Делегацијата на ЕУ и со амбасадите на земјите членки, ги следи реформите 
со посебни извештаи за одредени поглавја од преговарачката рамка и преку член
ството во Секторските работни групи. 

Центарот за управување со промени (ЦУП) е цврсто убеден дека вклучувањето 
на граѓанските организации во пристапните преговори за членство во Европската 
унија се од витално значење за целокупниот процес и се залага да биде дел од овие  
историски процеси, особено во областите кадешто има експертиза и искуство. 
Поа ѓајќи од идејата дека најважниот дел од секој работен процес е човечкиот капи  
тал и личностите кои го сочинуваат тимот, ЦУП смета дека граѓанскиот сектор во 
своите редови има исклучителни и стручни професионалци кои со своето бо гато 
знаење и искуство можат да дадат огромен придонес во приближувањето кон ЕУ.  
Граѓанскиот сектор може да ги стави на располагање податоците и анализите во 
темелно истражените области уште во оваа почетна фаза на преговорите. Ана  
литичкиот пристап во работењето и истражувачката работа на граѓанските орга
низации во голема мера можат да го надополнат недостатокот на аналитички 
веш  тини во јавниот сектор.

Граѓанските организации применуваат проактивен пристап во следење на па
тот на Северна Македонија кон ЕУ и низ призма на ЕУ перспектива ја набљудуваат 
работата на институциите и општествените текови, притоа укажувајќи на пробле
мите и нудејќи решенија. Организациите кои дејствуваат тематски во конкретни 
области кои се дел од поглавјата од пристапните преговори, со својата стручност 
можат да придонесат во работата на преговарачките работни групи, или како дел 
од нив, или како постојан консултативен механизам. Иако надворешни членови 
на работните групи нема да можат да имаат ист статус како вработените во ин сти  
туциите, сепак граѓанскиот сектор препознава потреба од проширување на тимо  
вите за преговори и е подготвен да придонесе за општиот прогрес во државата. 
Искуството и знаењето кое граѓанските организации го имаат во однос на Ев роп
ската унија, како и нивната взаемна поврзаност и кохерентност, се отсликува и низ 
бројот на проекти кои ЕУ финансиски ги поддржа. Во текот на долгогодишната 
соработка граѓанскиот сектор се стекна со значајна експертиза во однос на ЕУ и 
на добрите практики на работа во ЕУ и во земјите членки. 

Ревидираната методологија за пристапување кон Европската унија бара вклу
чување на граѓанските организации пред сѐ заради знаењата кои ќе бидат пот

ребни во процесот, а кои мора да се најдат и надвор од јавниот сектор. Допол
нително, граѓанските организации се покажаа како вистински партнер на ЕУ во 
државата во текот на овие 15 години, колку што нашава држава чекаше на отпоч
нување на пристапните преговори, честопати и движејќи ги општествените те
кови во насока на европски вредности и практики. 

Конкретно, експертизата на ЦУП во однос на работата на домашните инсти
туции, работата на јавната администрација и добро управување тековно придо
несува, но би можела и повеќе да помогне како дел од структурите за преговори, 
во насока на поддршка на реформите од Првиот кластер: Фундаментални вред
ности, со фокус на воспоставување функционални демократски институции, мо  
дер низација и реформа на јавната администрација и подобра финансиска конт
рола. Дополнително, ЦУП постојано работи на подобрување на оспособеноста и 
ефикасноста на институциите заради спроведување на политиките за социјална 
заштита, пазар на труд, образование, дигитално општество и други.

АКТУелнОСТИ

Д-р Џемаил чУПИ, министер задолжен за дијаспората 

нАцИОнАлнА СТРАТегИЈА
нА РеПУБлИКА СеВеРнА МАКеДОнИЈА
ЗА СОРАБОТКА СО ДИЈАСПОРАТА 2019-2023

Националната стратегија, како важен документ за  
развивање на соработката на Република Северна Ма 
ке донија со дијаспората, е донесенa во 2019 година. 
Заедно со Акцискиот план претставува основен до ку 
мент и патоказ по кој се раководам со моите сора бот  
ници во извршувањето и реализацијата на предви де
ните активности и во содејство и соработка со дру ги
те државни институции. 

Националната стратегија е поделена на четири 
столба: 

Прв столб – Политичко-правни и конзуларни прашања 
Со овој столб е предвидено унапредување на регулаторната рамка и инсти ту  

ционалните капацитети, во насока на поголема политичка вклученост и оствару
вање на граѓанските и социјалните права на дијаспората, во функција на градење 
на довербата и воспоставување нејзина ефективна соработка со државата. Оттаму 
се наметнува потребата за делотворна поддршка од институциите во земјата, за 
административни олеснувања и навремени информации во различни области, ка  
ко и за подобри конзуларни услуги во нашите ДКП во странство.

Втор столб – Дијаспората и економскиот развој
Се предвидува воспоставување економска соработка со дијаспората во раз лич  

ни области, базирана врз партнерство, еднакви можности и взаемна корист. Тука  
пред сѐ се подразбира унапредување и промовирање на можноста за брз, безбеден 
и поефтин трансфер на девизните дознаки и создавање на претпоставки за нивно  
попродуктивно користење. Согледана е потребата за извоз на наши производи во  
земји со побројна дијаспора и за воспоставување деловни релации меѓу компании 

од Република Северна Македонија и дијаспората. Следни цели се вклученост во  
инвестициски активности и поттикнување на туризмот преку промотивни актив
ности. Важно да се спомене и унапредувањето на соработката со дијаспората во 
полето на филантропијата.

Трет столб – Образование, наука и млади
Предвидено е унапредување на условите и проширување на можностите за изу 

чување на мајчиниот јазик на децата на граѓаните на Република Северна Маке до 
нија во странство и зголемување на нивниот опфат во дополнителната настава. 
Се предвидува и креирање платформа за вмрежување на научните кадри од ди ја 
спората и земјата, со цел нивно вклучување во високото образование и во заед
нички научноистражувачки проекти.

четврт столб – Културни врски, културен идентитет и културно наследство
Со цел зачувување на културниот идентитет и културното наследство, ќе се нас 

тојува културните настани за дијаспората да бидат почести. Творбите на уметници 
од дијаспората по потекло од Република Северна Македонија заслужуваат, освен 
во земјата на приемот, да бидат претставени и во татковината. Заживување на  
постојните лекторати и отворање на нови јазични центри во дијаспората, во сора
ботка со надлежните институции во Република Северна Македонија, е планирана 
активност. Континуирано отворање културноинформативни центри се наметнува 
како потреба во населени места со поголема концентрација на нашата дијаспора. 

Анализа на интересите на нашата дијаспора во светот
Секако дека дијаспората се одликува со свои различности во зависност од зе м 

јата на приемот, а оттаму и интересите на дијаспората се различни. 
За таа цел тука ќе дадам неколку моменти од историјатот на дијаспората. 
Поимот дијаспора (грчки: δıασπορά) значи раселување на припадник на на ци  

ја, етничка, верска или етноконфесионална група во области надвор од неговата 
тат ковина. Покрај просторната дистрибуција, карактеристика на дија спората 
е желбата да ги пренесе со себе своите обичаи и определби, особено ре ли гиоз 
 ната, за да го зачува својот идентитет. Некои дијаспори засекогаш се аси ми ли  
раат и исчезнуваат. Како по правило, тоа се случува побрзо таму каде што кул ту 
рата и религијата на земјата се поблиски, а нејзините институции се поде мо крат 
ски. Големината на дијаспората е важна и за нејзино самоодржување. Мали или 
изолирани групи исчезнуваат. 

Во 1997 година британскиот социолог Робин Коен (Robin Cohen) ја предложи 
оваа типологија на дијаспори: 1. жртвена (Евреи, Африканци и Ерменци), 2. тру  
дова/работна (индиска), 3. комерцијална (кинеска и либанска), 4. царска (бри тан  

ска) и 5. културна (Карипско подрачје). Односот меѓу дијаспората и земјата на 
имиграција (на прием) е главно динамичен (учество во економијата, влијание врз 
политичките услови итн.). Во последните два века заедниците на дијаспората фор  
мираа неколку држави, како на пример Хаити и Либерија кои беа основани од по  
томците на обоените робови, Израел од потомците на раселените Евреи, а Синга
пур беше создаден на поттик на кинеската дијаспора. Исто така бележиме и не
колку мали држави, како на пример островските Тринидад и Тобаго, Суринам, 
Гвајана, Маурициус и т.н. 

Дијаспорите распространети на широк простор често беа мета на репресија или 
асимилација. Најпознати примери се Евреите и Ромите во нацистичка Германија. 
Сепак, има многу случаи кога различни групи живеат заедно и успешно се инте
грираат, како што е и нашата дијаспора денес во светот. Важна улога играат на  
ционалното законодавство и меѓународното право, кое сè повеќе ги штити мал 
цин ствата, односно претставниците на различни групи од дијаспората.

Основен интерес на нашата дијаспора, скоро во сите држави, е зачувување и не 
гување на својот културен и национален идентитет преку изучување на мајчиниот 
јазик и организирање културни активности. Затоа се јавува зголемен интерес за 
дополнителна настава за децата на нашите иселеници и зголемување на бројот 
на наставен кадар.. Во поново време бележиме интерес за отворање културно
информативни центри и за инвестирање во матичната земја, односно во родниот 
крај. 

што говорат бројките за дијаспората?
Пописот на населението во земјава што се одржа од 5 до 30 септември 2021  

година и кој беше успешно спроведен, Државниот завод за статистика на Репу б  
лика Северна Македонија ги објави официјалните резултати како што следува:

• Вкупното попишано население изнесува 2 097 319 лица.
• Од тоа резидентно население во државата е 1.836.713 жители.
• Под нерезидентно население, во кое спаѓаат државјаните на Република 

Северна Македонија отсутни во странство повеќе од 12 месеци и стран
ците времено присутни во Република Се верна Македонија помалку од 
12 месеци, според Пописот се преброени 260 606 лица.

Треба да се нагласи дека бројот на лицата за кои податоците се преземени од 
административни извори изнесува 132 260 или 7,20% од резидентното население.

Во вкупно попишаното население, 54,21 % се изјасниле како Македонци, 29,52 %  
како Албанци, 3,98 % како Турци, 2,34 % како Роми, 1,18 % како Срби, 0,87 % како 
Бошњаци и 0,44 % како Власи, додека во вкупното резидентно население во 
Република Северна Македонија, 58,44 % од населението се изјасниле како Ма
кедонци, 24.30 % како Албанци, 3,86 % како Турци, 2,53 % како Роми, 0,47 % како 
Власи, 1,30 % како Срби и 0,87 % како Бошњаци. 

За разлика од нив, во вкупното нерезидентно население опфатено со Пописот, 
во кое спаѓаат државјаните на Република Северна Македонија отсутни во стран
ство повеќе од 12 месеци, 24,45 % се изјасниле како Македонци, 66,36 % како 
Албанци, 4,79 % како Турци, 1,02 % како Роми, 0,19 % како Власи, 0,35 како % Срби, 
0,81 % како Бошњаци и други.

Една од државите каде што остварив работни посети е и Швајцарската Кон
федерација. На средбата во Берн со претставници на Државниот секретаријат 
за миграција бев запознаен дека според нивните официјални податоци нашата 
дијаспора во Швајцарија брои околу 77.000 граѓани со потекло од нашата земја и  
дека тие се целосно интегрирани во сите текови на општеството. Но, врз основа  
на податоците од извршената регистрација во Република Северна Македонија, 
вкупниот број на граѓани кои се саморегистрирани во Швајцарската Конфе де
рација е нешто над 65.000 лица. Од неофицијални извори добиваме информации 
дека оваа бројка може да биде некаде над 90.000.                       

                                                     
Информирање на дијаспората 
Една од клучните алки во градењето на меѓусебната доверба меѓу матичната 

држава и дијаспората е и реципрочното информирање. За таа цел, за навремено 
и точно информирање на дијаспората, од почетокот со работа на новата Влада на 

Република Северна Македонија во јануари оваа година, како нејзин претставник 
остварив неколку работни посети и во Соединетите Американски држави, Ре пуб 
лика Италија и Република Албанија, а во наредниот период секако дека ќе про   
должам со посети и на други држави каде имаме побројна дијаспора. 

Оваа двонасочна комуникација помеѓу Република Северна Македонија и ди
јас  пората не би била вистинска доколку информацијата не се сподели преку ди
ректни контакти, односно непосредна комуникација, на кои од претставниците 
на дијаспората се запознавам со актуелните потреби и проблеми што тие ги има  
ат во земјата на приемот, но и при реализирањето на нивните интереси кога прес
тојуваат во татковината. На тие средби ги информирам за нивните права и обврски, 
при доаѓање во родниот крај особено за време на летниот период, а исто така им ги 
пренесувам впечатоците и информациите од разговорите со претставниците на 
државните институции на односните земји и со претставниците на меѓународните 
организации кои работат во областа на дијаспората.

Прифат на дијаспората во РСМ: на ниво на Влада, агенции на државно ниво, 
региони, општини

Со мојот избор за Министер главен предизвик ми е да бидам целосно посветен 
на соработката со нашата дијаспора во светот и преку непосредни средби при 
моите службени патувања да ги прифатам како дел од нашето секојдневие и да 
се обидам што повеќе да ги доближам до нашата татковина преку разни проекти 
и активности.

За таа цел, раководејќи се од програмската определба на Владата на Репу бли 
ка Северна Македонија за постојана соработка со дијаспората, а со цел воспоста
вување на постојана комуникација со нашите иселеници, инициран е проектот за 

отворање „Центар за дијаспора“ што ќе претставува канцеларија за соработка со 
дијаспората на државно и локално ниво.  Надлежностите и одговорностите на оваа 
контактточка, како најблиска на граѓаните во странство, ќе бидат запознавање 
со сите нивни права и обврски во татковината, да создаваат можности за обез
бедување на административни услуги за дијаспората, како и да асистираат во зго  
лемување на ефикасноста при комплетирање на административни постапки и ре 
шавање на административни проблеми од различен карактер со кои се соочуваат. 
Тие ќе ги информираат за поволностите и можностите што ги дава државата во  
делот на привлекување странски инвестиции во проектите на општините и ќе обе з  
бедуваат техничка помош во врска со регистрација на бизниси и други капацитети. 
Понатаму, да даваат поддршка за дијаспората преку општествени, културни и еко 
  номски активности, да промовираат културни програми (размена на искуства, 
младински активности), како и да информираат за конкретни културни настани 
кои би биле од интерес за нив додека престојуваат во соодветната општина, да 
при донесуваат во креирање база на податоци за сите активни здруженија во ди
јаспората, притоа ставајќи акцент на економската и научната дијаспората, да фо р  
мираат „чадор“ тело за сите организации во дијаспората со цел зајакнување на 
меѓусебните односи. 

Државни институции за дијаспората во соседството и пошироко
При работните посети, освен средбите со претставници на активни друштва, 

црковни општини, џамиски одбори, успешни бизнисмени, културни здруженија 
и други, реализирани се средби со државни институции и меѓународни органи
зации кои се бават со прашања што се однесуваат на дијаспората. Притоа со со  
говрниците се разменуваат искуства и предлози за организираноста и соработ
ката на односните држави со нивната дијаспора, а секако и за развивање на ме  
ѓусебната соработка за подобрување на позицијата на нашата дијаспора во стран  
ство. Се анализираат модели на земјите од нашето непосредно и пошироко со сед
ство, како и земји кои имаат многу побројна дијаспора. Притоа се анализираат де
лотворните практики како дијаспората на најдобар можен начин да се етаблира 
во општеството и во земјата на приемот и во матичната земја. Во тој поглед, за 
создавање на уште поефикасна спона помеѓу Република Северна Македонија и 
ди јаспората, сум застапник на идејата, во наредниот период, да се формира Ми
нистерство за дијаспора.

ѓоко ѓОРѓеВСКИ, декан на Богословскиот факултет, Скопје  

На нашите македонски простори христи јан ство 
то било постојано присутно. уште од почетокот. Во  
IX век Свети Климент и Свети Наум Охридски, наје
минентните ученици на Светите Кирил и Методиј, 
својата мисионерска дејност ја продолжија во Ох  
рид. По седум години образовна активност во ново
основаното училиште во Охрид, Свети Климент бил 
назначен за епископ во епархија покрај Охридското 
Езеро, која наскоро потоа прераснала во познатата 
Ох ридска архиепископија. Оваа Охридска црква, 
ка ко автокефална, имала надлежност на различни 
територии во различни периоди, сè до 1767 година, 
кога била укината од страна на отоманската адми
нистрација. 

Во XIX век националните православни цркви од соседните земји се труделе 
да бидат црковно присутни во различни делови од земјата, но веќе следниот век  
црковната состојба се влошила. За време на Балканските војни и за време на Пр  
вата светска војна, територијата потпаѓала под бугарска и српска власт, а со тоа  
и под нивна црковна јурисдикција, додека во 1920 година, како дел од Кралството 
СХС, обновената Српска православна црква ги презела епархиите во овој дел на  
Македонија. За време на Втората светска војна, Бугарската црква повторно ја  
вос поставила надлежноста во источниот дел од земјата, додека мал дел во ју го
западниот дел станал дел од Албанската православна црква. Овие променливи 
странски црковни јурисдикции народот и свештенството ги сметале за туѓи и не
пријателски затоа што доаѓале и заминувале како што доаѓале и си заминувале 
туѓинските непријателски војски и владеења. 

Токму затоа, со ослободувањето после Втората светска војна, народот беше 
одлучил никогаш повеќе да не дозволи туѓинска црковна администрација. На  Пр  

ПАТОТ ДО АВТОКефАлнОСТА нА МАКеДОнСКАТА 
ПРАВОСлАВнА цРКВА – ОхРИДСКА АРхИеПИСКОПИЈА

Авторот е поранешен амбасадор на Република Македонија при Светата Столица во Рим

виот црковнонароден собор одржан во 1945 година во Скопје било побарано об  
но вување на Охридската архиепископија како независна црква, додека на Вто  
риот, одржан во Охрид во 1958 година, Охридската архиепископија била обновена 
како Македонска православна црква. Српската православна црква во 1959 година 
ја прифатила оваа одлука и се согласила да додели автономен статус. Поради  тоа,  
а во очекување на меѓусебно разбирање, Македонската православна црква поба
рала целосна независност, односно автокефалност, на Црковнонародниот собор  
одржан во 1967 година во Охрид. Одлуката не била прифатена од страна на Срп 
ската православна црква, што предизвикало целосна изолација на Македонската 
православна црква и од другите православни цркви. Во текот на речиси половина 
век не е постигнато решение, сè до почетокот на 2022 година.

Одлуката на Светиот синод на Цариградската патријаршија од 9 мај 2022 го
дина за признавање на нашата Црква беше изненадувачка, иако беше очекувана 
и посакувана многу долго време. Со оваа одлука Цариградската патријаршија ја  
призна Македонската православна црква – Охридска архиепископија (МПЦОА)  
и нејзината црковна хиерархија, предводена од актуелниот поглавар архие пис ко 
пот Стефан, како канонска во целиот православен свет и со неа беше воспоста вено 
евхаристиско единство. Сепак, во одлуката се појаснува дека на Српската право  
славна црква ѝ го препушта „уредувањето на административните работи меѓу се 
бе и црквата во Северна Македонија, според светиот канонски ред и црковната 
традиција”, но и дека „го признава ‘Охрид’ за име на оваа Црква (разбран како 
регион на неговата јурисдикција единствено во границите на територијата на др
жавата Северна Македонија)... Со тоа се исклучува терминот `македонски` и било 
кој друг дериват на зборот `Македонија`“. 

Веќе следниот ден одлуката на Цариградската патријаршија беше дискутирана 
на состанокот помеѓу архиепископот Стефан и премиерот Димитар Ковачевски, 
кој ваквата одлука ја оцени како историска. Всушност, уште пред четири години, во 
април 2018 година Светиот синод на Македонската православна црква – Охридска 
архиепископија испрати барање за апелација до Вселенската патријаршија, сме
тајќи дека таа има надлежност, врз основа на нејзините историски и канонски 
пра ва, да одлучува по жалбите и да даде автокефалност. Државното раководство 
испрати неколку писма и петиции до Вселенската патријаршија за да биде при  
фатена оваа жалба. Потоа таа беше разгледана од страна на Вселенската па три 
јаршија која одлучи да се вклучи во решавањето на ова канонско прашање на Цр к 
вата и да ги преземе сите потребни чекори. 

Се ќе беше едноставно и јасно ако целиот процес не беше бинарен, затоа што 
на почетокот на 2022 година започнаа доверливи средби помеѓу делегациите на 
Српската православна црква и Македонската православна црква, предводени од 
нивните поглавари. Првото официјално соопштение на Српската православна 
цр ква ја зачуди јавноста, како во Србија, така и во Македонија, а посебно вер ни 

ци те на Македонската православна црква, бидејќи беше протолкувано како це 
лосно откажување од толку посакуваната автокефалност. Нo, на 16 мај 2022 година, 
Архиерејскиот собор на Српската православна црква објави соопштение за враќа
ње во евхаристиско и канонското единство на Македонската православна црква – 
 Охридска архиепископија како автономна црква и дел од Српската патријаршија. 
Првата заедничка литургија меѓу двете цркви беше отслужена на 19 мај во Бел
град, додека следната се случи само недела дена подоцна, на 24 мај во Скопје, ко  
га за време на проповедта српскиот патријарх ја објави автокефалноста на Маке
донската православна црква како едногласна одлука на Светиот архиерејски со
бор на СПЦ. Следеше трета заедничка литургија повторно во Белград, на 5 јуни, 
кога српскиот патријарх Порфириј на архиепископот охридски и македонски Сте  
фан му предаде Томос за автокефалност. За некои експерти, ова „директно ја до  
ведува во прашање надлежноста на Вселенската патријаршија како единственото 
компетентно црковно тело за доделување на Автокефалија“. 

Како што беше најавено, на 9 јуни црковната делегација на МПЦОА пристигна 
во петдневна посета на Фанар. Во црквата „Свети Ѓорѓи“ на Педесетница се одр 
жа историската прва заедничка служба помеѓу поглаварот на МПЦОА, архие
пис  копот Стефан и вселенскиот патријарх Вартоломеј придружувани од епис ко 
пи од двете, но и од други помесни православни цркви.  Самиот факт дека ли тур  
гијата се отслужи на грчки и на македонски јазик е мошне значаен, затоа што е чин  
кој се случува за прв пат во нашата историја и чие значење е многустрано. На ли  
тур гијата присуствуваше висока македонска делегација, предводена од премиерот 

Ковачевски, придружуван од министрите за одбрана, за надворешни работи, за 
внатрешни работи, како и претседателот на Комисијата за односи со верските 
заедници и религиозни групи. 

Краткиот преглед на оваа брза промена на настаните и драстичниот развој во 
врска со статусот на Македонската православна црква поттикнува многу прашања. 
За кусо време, приближно за еден месец, е решен еден полувековен проблем, кој  
започна со недоразбирањето со Српската православна црква и се оконча со при  
фаќањето од страна на Вселенската патријаршија во Константинопол и обнову
вањето на заедништвото со другите помесни православни цркви. Се очекува и 
Томос од страна на Вселенската патријаршија, но без разлика колку долго ќе трае 
постапката, најважниот дел од процесот е завршен.

Во овој контекст потребно е да се истакне историскиот развој на улогата на 
Охридската архиепископија, нејзиното укинување и возобновување во лицето на 
Македонската православна црква – Охридска архиепископија, па на тој начин ќе 
станат појасни и општествените и политичките процеси, посебно во актуелниот 
контекст. Почетоците на црковната, а со тоа и на културната преродба, се слу чу  
ваат на охридските простори, па затоа Охрид е избран и останал седиште на по
веќевековната автокефална Охридска архиепископија. Таа врз себе ја презема 
улогата на духовен авторитет во општествената, образовната и културната сфера 
и е еден вид замена за изгубената државност низ вековите. Нејзиното укинување, 
пак, отворило простор за злоупотреба на новите црковни јурисдикции во креи
рање и промовирање туѓински политики на соседните православни цркви. Токму 
затоа за нашиот народ е од огромна важност нејзиното возобновување. 

Од друга страна, во насока на јасни црковни и територијални претензии, про
гласувањето за наследничка на Охридската архиепископија од страна на соседна 
црква значи игнорирање не само на историјата, туку и на македонската црковна 
реалност, која е слободен израз на волјата на православниот народ на оваа те
риторија. Славната автокефална црква од Охрид е од огромно значење и е дел од 
историјата на многу соседни и подалечни народи, но во никој случај не смее да не 
биде првенствено црква на народот што тогаш живеел и денес живее во Охрид. 
Древната Охридска архиепископија ја сочинувале претшественици, дедовци и  
прадедовци на народот кој денес ја сочинува Македонската православна црква,  
па затоа и со право се смета за нејзина природна наследничка. Таа, како самос 
 тојна и независна црква, е полувековна реалност на православието, а при сегаш
ното балканско црковно организирање, опкружена од четири автокефални пра 
вославни цркви, нејзината автокефалност не беше веќе опција, туку неопходност. 
Таа заслужуваше и доби поддршка за обезбедувањето на внатрешното единството 
како помесна црква, како и евангелско, праведно и достоинствено решение, за  
тоа што немаше и нема никаква оправдана причина пред црковните догми и ка 
нони дека треба да биде дел од некоја друга црква. 

Изминаа неколку месеци од одржувањето на 
втората едиција на Преспа форумот за дијалог 
(во понатамошниот текст ПФД 2022) којшто прет 
 ставуваше уште еден исклучителен успех на ма 
кедонската дипломатија и потврда за нашата пос  
ветеност и способност за успешна организација 
на големи и важни меѓународни настани. Период, 
сосема доволен да се сумираат резултатите од по  
веќемесечниот заеднички труд на колегите од 
Ми нистерството за надворешни работи, да се на
прави пресек на реализираните содржини и на 
главните пораки испратени од Форумот и да се 
постават насоките за идните активности на овој 
план. 

Кон Преспа форумот за дијалог 
Во согласност со поставената цел ПФД да прерасне во препознатлив, автентичен 

и одржлив бренд на Северна Македонија и врз основа на бројните позитивни оценки 
од првото издание на ПФД одржано во 2021 година, на предлог на Министерството 
за надворешни работи Владата на Република Северна Македонија донесе одлука за 
одржување на второ издание на ПФД. ПФД 2022 со наслов „Градење на иднината 
на Западен Балкан во современата европска безбедносна архитектура“ (“Shaping 
Western Balkans Future in the Contemporary European Security Architecture“) се одр  
жа под покровителство на претседателот на Република Северна Македонија Стево 
Пендаровски и во организација на Министерството за надворешни работи, во Ох
рид од 16 до 18 јуни 2022 година.

Основната тема на ПФД 2022 беше дефинирана со цел да ги рефлектира најгор
ливите геополитички, безбедносни, економски, енергетски и други последици, 

 
Јован ТегОВСКИ, амбасадор

гРАДење нА ИДнИнАТА нА ЗАПАДен БАлКАн 
ВО СОВРеМенАТА еВРОПСКА БеЗБеДнОСнА АРхИТеКТУРА

Авторот е шеф на Работната група ПФД 2022

пре  дизвикани од воената агресија на Русија во Украина и, секако, во тој контекст 
да ги нагласи можните импликации за земјите од Западен Балкан и потребата од 
забрзување на евроинтегративните процеси на државите кандидати и потенцијални 
кандидати од регионот за полноправно членство во ЕУ.

Министерот за надворешни работи Бујар Османи формираше Работна група (РГ)  
за навремена подготовка на настанот, составена од искусни дипломати. Таа изгот
ви Акциски план со конкретни задачи, динамика и носители на обврските, по што  
се пристапи кон реализација на поголем број активности. Меѓу позначајните пре
земени чекори на РГ беа: изработка на концептот за ПФД 2022 и дефинирање на 
темата, структурата и програмата, како и промоција на настанот со соодветна ко  
му никациска стратегија и медиумска кампања пред домашната јавност и дипло мат  
скиот кор во Скопје.

Во однос на структурата на Форумот, беше утврдено да се одржат повеќе со др 
жини во форма на тематски сесии и панел дискусии, како и еден воведнопромо
тивен настан којшто би му претходел на одржувањето на настанот. За секоја сесија/
панел беа дефинирани основните теми за дискусија (тнр. Food For Thought) и за 
секоја од нив беше определен модератор. Што се однесува пак до датумот на ПФД 
2022, беше договорено да се одржи на 16 и 17 јуни 2022 во Охрид, да потсетува на 
потпишувањето на Преспанскиот договор.

форум на сегашноста и иднината
Во периодот од крајот на мај до средината на јуни 2022 година беа реализирани 

сите планирани содржини во рамките на ПФД2022: а) воведнопромотивниот панел 
„Патот до Брисел“ беше одржан во Скопје на 25 мај 2022 година и б) централниот 
настан, тематските сесии и панел дискусии, како и затворениот работен појадок во  

формат „Балкан 6“ (Б6) со петте специјални пратеници за Западен Балкан, сите 
одржани во Охрид на 16 и 17 јуни 2022 година. 

Во сите овие содржини учествуваа околу 500 домашни и странски гости  пре т 
седатели на држави, премиери, министри за надворешни работи, други ресор  ни  
министри, генерални секретари и високи претставници на меѓународни и регио 
нални организации, дипломати од висок ранг, видни личности од академската, биз 
нис и медиумската заедница, граѓанскиот сектор и младинските организации.

Воведнопромотивниот панел „Патот до Брисел“  (25 мај 2022 година) имаше цел 
да го промовира одржувањето на ПФД 2022 и воедно да послужи како платформа 
за размена на мислења околу перспективите на европската интеграција на Западен 
Балкан и да ја истакне ургентноста, особено во овие турбулентни времиња, за неј
зина забрзана реализација. 

Домаќинот на панелот министерот Б. Османи се осврна врз актуелната поли тич
кобезбедносна ситуација во Европа и подвлече дека руската агресија врз Украина 
покажала колку проширувањето на ЕУ со државите на Централна и Источна Евро  
па било важно за безбедноста, мирот, обединувањето и демократската трансфор
мација, како и економскиот просперитет на целиот континент. Се заложи еднаква 
одлучност и геостратешка визија да се применат и во однос на регионот на За па  
ден Балкан. За време на настанот беше промовирано специјалното издание на на д  
ворешнополитичкиот годишник на Министерството за надворешни работи на Се
верна Македонија CROSSROADS посветено на првиот ПФД 2021. 

Централниот настан во форма на пленарна сесија на високо ниво на тема „Што 
по војната во Украина?“ (16 јуни 2022 година) го означи официјалното отворање на 
ПФД 2022. Пред почетокот на обраќањата на високите гости беше емитуван кус  
видео запис за војната во Украина и нејзините последици. Домаќинот на оваа се
сија, претседателот Стево Пендаровски, во воведното обраќање истакна дека неза  
вршениот проект на европското обединување има безбедносни последици за ре
гионот и пошироко и е во директна врска со безбедносната архитектура на Европа. 
Политиката на проширување, која се сметаше за најуспешна политика на ЕУ, сега 
е замрзната и сѐ повеќе луѓе во нашиот регион ќе бидат скептични за европскиот 
проект ако тој не се покаже како успешен и во однос на земјите од Западен Балкан.

На оваа сесија се обратија и претседателот на Украина В. Зеленски (преку ви
део порака), претседателот на Собранието на Северна Македонија Т. Џафери, прет
седателите на Словенија Б. Пахор, на Хрватска З. Милановиќ, на Косово В. Османи
Садриу и на Црна Гора М. Ѓукановиќ, министрите за надворешни работи на Полска 
З. Рау, на Австрија А. Шаленберг и на Словачка И. Корчок, како и потсекретарот 
на ОН за политички прашања и градење на мирот Р. ДиКарло, а модератор беше К. 
Стратулат, виш политички аналитичар во Европскиот политички центар од Брисел.

Говорниците, меѓу другото, укажаа дека проширувањето е геополитичко пра  
шање и Брисел треба да напушти гледиштето дека е тоа технички процес и да го  
замени со политички пристап. Украинската воена криза има примарни геопо ли

тички импликации и исклучително е важно ЕУ и САД да не остават вакуум кој лес но 
може да се искористи од трети актери итн.

Министерот Б. Османи ја заклучи оваа сесија истакнувајќи дека Форумот се 
одржува во критичен момент за меѓународниот поредок што е заснован врз правила, 
мир и безбедност во Европа и дека обновата на нашата заедничка безбедност е 
нај важната тема на која мора да го најдеме вистинскиот одговор. Руската инвазија 
претставува директна закана и огромен геополитички предизвик за Европа, која 
треба да најде храброст и стратешки да ја преиспита иднината во денешната без  
бедносна средина. На крајот на сесијата, претседателот С. Пендаровски на амба 
са  дорката на Украина во нашата земја ѝ ја врачи традиционалната награда на ПФД,  
која годинава му припадна на народот на Украина како „признание за неговата храб 
рост и отпор во заштита на нивната земја и зачувување на слободата, идентитетот и 
нашата заедничка иднина“.

На сесијата „Европскиот мировен проект во Западниот Балкан“ (16 јуни 2022 
година) домаќин беше првиот заменик претседател на владата и министер за по 
 литички систем и односи меѓу заедниците А. Груби, кој упати силна порака за по
светеноста на Северна Македонија во надминување на спорот со Бугарија, како и за 
потребата од забрзување на евроинтегративните процеси на сите земји од Западен 
Балкан, што е од интерес за целокупната регионална и европска безбедност.  

На сесијата свои обраќања имаа и министрите за надворешни работи на Грција 
и Хрватска, како и државниот секретар за ЕУ во МНР на Шпанија, постојаниот се
кретар во МНР на Кипар, специјалниот претставник на ЕУ за Западен Балкан М. 
Лај чак, поранешниот специјален претставник на ЕУ во РСМ А. ле Роа, генералниот 
секретар на Канцеларијата за регионална младинска соработка и известителот за 
Северна Македонија во ЕП, европратеникот И. Кјучук, коишто упатија јасна порака 

за потребата од што поскоро заокружување на европскиот пристапен процес, кој 
едновремено е и мировен проект.   

Дискусијата на тематската сесија “Зелената агенда за Западниот Балкан: рам ка 
за спроведување за одржлив и климатски неутрален регион” (16 јуни 2022 го ди  
на), чиишто кодомаќини беа заменик претседателот на владата задолжен за еко  
номски прашања Ф. Битиќи и министерот за животна средина и просторно пла
нирање Н. Нуредини, беше фокусирана на влијанието на климатските промени кои  
што сериозно го погодуваат Западен Балкан и активностите коишто треба да се  
преземат за справување со предизвиците од областа на животната средина, кли мат
ските промени и енергетската транзиција, спроведувањето на Акцискиот план на  
Зелената агенда за Западен Балкан, глобалната климатска агенда во време на гео
политичка неизвесност. Беше разговарано за последиците од тековната енергетска 
криза, потоа за националните и регионални напори за нивно надминување, регио
налната соработка во областа на поврзување на гасоводните мрежи, зелената и ди  
гиталната трансформација, како и за искористувањето на фондовите од Еко ном
скиот и инвестициски план на ЕУ. На сесијата со свои обраќања настапија ресорни 
министри од земјите од регионот, претставници на граѓанското општество и, во 
својство на специјален гостин, регионалниот амбасадор за климатски промени СО
P26 Д. Моран. 

Активностите на 17 јуни 2022 година започнаа со работниот појадок (од затворен 
тип) во формат Б6 со специјалните претставници за Западен Балкан: Г. Ескобар од 
САД, Сер С. Пич од Обединетото Кралство, М. Сарацин од Германија, Ј. Ајгнер од  
Австрија и М. Лајчак од ЕУ. Министерот Б. Османи ги поздрави присутните на 
гла сувајќи дека за прв пат сите петмина специјални претставници седат заедно на  
иста маса со високите претставници на Западен Балкан. Посочи дека Б6 прет ста 
вува автентична иницијатива, промовирана во рамките на ПФД 2021, а со цел вос по  
ставување непосредна и ефикасна комуникација за прашања од регионален интерес. 

Главни теми на пленарна сесија на високо ниво “65 години по Договорот од Рим: 
дали Европа е целосно економски обновена и интегрирана?“ (17 јуни 2022 година) 
беа постигнување побрз економски раст, интеграција и конвергенција и подигање 
на животниот стандард, потребата од сеопфатни економски, инфраструктурни и 
финансиски мерки за да се постигнат целите од Римскиот договор, регионалната 
соработка како важна алка во процесот на интеграција на Западен Балкан и важ  
носта на иницијативите Берлински процес и Отворен Балкан. Домаќинот на сеси  
јата, претседателот на Владата на Северна Македонија Димитар Ковачевски го  
подвлече значењето на подобрување на конкурентноста, нови инвестиции, инфра
структурно поврзување, поголем пазар, мобилност и развој на бизнисите во ре
гионот, како и регионалната соработка којашто треба да го води регионот кон ин  
 теграција во ЕУ и единствениот пазар на Унијата. На оваа сесија настапија и пре
миерот на Србија А. Брнабиќ, еврокомесарот за проширување О. Вархељи (со видео 
порака), ресорни министри од регионот, генералната секретарка на Советот за 

регионална соработка М. Брегу, директорот на ЦЕФТА Е. Џикиќ и заменик ди рек
торот на Џорџ Маршал Центарот за безбедносни студии амбасадорот Е. Нелсон.

Сесијата на министрите за надворешни работи „Заедничко градење на отпорна 
европска безбедност” ја отвори нејзиниот домаќин министерот Б. Османи, кој по  
сочи дека новата геополитичка реалност ја тестира отпорноста на европската без  
бедносна архитектура, како и дека стабилен, просперитетен и интегриран Запа
ден Балкан претставува геополитичка инвестиција за безбеден, стабилен и прос
пе ритетен континент. Во фокусот на дискусиите на високите странски гости, ге  
нералната секретарка на ОБСЕ Х. Шмид, секретарот за односи со државите на Све
тата Столица, министрите за надворешни работи на Полска и Косово, замениците
министри за надворешни работи на Албанија, Босна и Херцеговина и Малта, ди
рек  торката за Европа во Европската служба за надворешни работи А. Ајхорст и за
меникгенералниот секретар на НАТО М. Џоана (онлајн обраќање) беа нарушената 
европска безбедносна архитектура во променливото геополитичко опкружување, 
справувањето со глобалните и регионалните безбедносни предизвици и најновите 
безбедносни ризици со кои се соочува Европа денес, како и улогата на ЕУ, ОБСЕ и 
НАТО во одржувањето на меѓународниот мир.

На сесијата „Западен Балкан  управување во турбулентни времиња” по себно  
внимание беше посветено на влијанието на најновите геополитички настани врз  
интеграцијата на Западен Балкан во ЕУ, политичката волја да се оди над стерилната 
дихотомија меѓу европската перспектива и кредибилен процес на пристапување на 
земјите од регионот, потребата за надминување на геостратешката „нерешителност 
на ЕУ“, како и додадената вредност која земјите од регионот ја даваат на Унијата. 
Заменик претседателот на Владата на Северна Македонија за европски прашања Б. 
Маричиќ, кој ја водеше сесијата, ја истакна важноста на кредибилна ЕУ перспектива 
за сите земји од регионот, во согласност со нивниот напредок во внатрешните ре
форми, при што е неопходен јасен план за проширување за Западен Балкан. На 

оваа сесија настапија и МНР на Косово, ЗаменицитеМНР на Чешка и Албанија, ди
ректорката за Европа во Европската служба за надворешни работи, специјалните 
пратеници за Западен Балкан на САД, Обединетото Кралство, Германија и Австрија, 
додека преку видео пораки се обратија претседателот на Комисијата за надворешни 
работи на Италијанскиот парламент и државниот секретар за европски прашања 
во Министерството за Европа и надворешни работи на Република Франција.

На панел дискусијата „Самит за демократија – важноста на жените во процесот 
на владеење” заменик министерката за надворешни работи на Северна Македонија 
Ф. Исаки истакна дека има видлив напредок во подобрувањето на родовиот ба ланс  
во нашето општество, но сепак е потребно да се вложат дополнителни напори за  
вклучување на жените во владеење, во процесите на донесување одлуки и во по ли 
тиката воопшто. Во дискусијата учествуваа и претседателката Косово В. Османи,  
вицепремиерка задолжена за политики за добро владеење С. Грковска, потсе кре  
тарката за политички и мировни прашања на ОН Р. Ди Карло, високата претстав
ничка во Канцеларијата за глобални женски прашања при Стејт Департментот и 
промотор на иницијативата на претседателот на САД Џо Бајден за политичко ли
дерство и родова еднаквост, додека заклучните согледувања ги даде американската 
амбасадорка во Северна Македонија К. М. Брнс.

Активностите на Форумот беа заокружени со младинскиот панел “Идната ге  
нерација на Западниот Балкан“ којшто беше организиран во соработка со Канце
ларијата на регионалната младинска соработка (RYCO) и Младинскиот сојуз – Кру 
ше во и на него беа опфатени теми поврзани со улогата на младите како фактор на  
промени и движечка сила за градење стабилни и одржливи општества, прибли жу 
вањето на идната генерација од Западен Балкан кон вредносниот систем на ЕУ,  
како и нејзино активно вклучување во процесот за креирање младински политики. 
Домаќин на панелот беше државниот секретар во МНР З. Попов којшто подвлече 
дека 2022 е година во којашто сите заедно треба да обезбедиме подобри услови и 
иднина за младите дома, повика на поддршка од клучните регионални иницијативи 
како RCC и RYCO со цел да им се понуди на младите одговор кој го бараат и за слу 
жуваат. Иднината на новите генерации во Западен Балкан е доведена во прашање и 
во голем дел ќе зависи од напредокот земјите од регионот во евроинтегративниот 
процес. Во настапите на панелистите  министерката за култура Б. Костадиновска
Стојчевска, секретарот за односи со државите на Светата Столица, генералниот 
секретар на  RYCO и другите излагачи беше упатен апел до младите да се отворат 
за соработка и за размена на искуства, како и дека поврзувањето на младите е една 
од најважните инвестиции кои можат да помогнат кон зајакнување на меѓусебната 
толеранција, помирувањето и меѓукултурниот дијалог.  

Од особена важност е да се истакне фактот дека ПФД 2022 имаше голема ме  
диумска покриеност. Со цел обезбедување квалитетно и транспарентно извес ту 
вање на настаните беа преземени повеќе активности коишто овозможија настаните 
да бидат следени од околу 150 акредитирани медиумски работници, од кои околу 

40 беа од странство (од регионот на Западен Балкан, Грција, Бугарија, Австрија, 
Ита лија). Секако, настанот беше промовиран и на веб страницата www.pfd.mk, ка
ко и на најважните социјални мрежи, Facebook, Twitter, YouTube.

* * *

Успешната организација на ПФД 2022, што се совпадна и со четиригодишнината 
од потпишувањето на Преспанскиот договор, ја потврди нашата цел поставена ми
натата година Форумот да прерасне во докажан бренд и редовна платформа за 
градење на мостови, култура на пријателство и доверба, помирување на народите, 
зближување и надминување на стереотипите. Северна Македонија го потврди сво
ето место на мапата на меѓународната заедница како сериозен партнер од когошто 
произлегуваат позитивни иницијативи и уште еднаш успеа да се докаже како зна
чаен сојузник, особено кога се работи за придонесот во меѓународните односи.

ПФД 2022, гледано од повеќе аспекти (политички, организационен, логистички, 
медиумски и др.) беше еден од најкомплексните и најголеми меѓународни настани 
организирани во Северна Македонија. Неговиот инклузивниот карактер со учес тво  
на голем број високи странски и домашни гости од најразлични области на оп штес
твениот живот, од родов и возрасен аспект, актуелноста и разновидноста на темите 
на сесиите и панелите и, пред се, мошне квалитетните и интересни обраќања и 
дискусии, во потполност ја оправдаа одлуката за одржувањето на ПФД 2022. 

Говорниците и дискутантите испратија силни пораки, а една од додадените 
вредности беше таа што по најголемиот број теми од заеднички интерес земјите од 
Западен Балкан покажаа дека можат да зборуваат во еден глас, да манифестира 
взаемна доверба и отворено да расправа околу заедничките цели и приоритети – 
стабилен, просперитетен и интегриран регион во европските структури. ПФД 2022 
даде голем придонес во зацврстувањето на позитивната слика и меѓународниот 
углед на Северна Македонија, а во наедно ја покажа способноста на државата ус
пешно да ре ализира меѓународни настани од ваков значај и големина. Оценките 
искажани од најголемиот број учесници, гости и медиуми во однос на организацијата 
на нас танот и на неговата богата содржина, беа импресивни. 

Регистрацијата на здруженија со фашистички 
предзнак претставува сериозна повреда на чове ко  
вите права во Репувлика Македонија. Еден од пре
дизвиците со кои се соочуваме што заслужува итен  
пристап и сериозна постапка од страна на сите ре 
левантни институции, а особено од Уставниот суд,  
претставува регистрацијата во Битола и Охрид на 
две здруженија со имиња на докажани фашистички 
соработници. Овој процес продолжува со подне су 
вање на документи во Централниот регистар за ре  
гистрација на трето здружение. Прво треба да се на 
гласи дека овие здруженија се основани по потпи 
шу вањето на билатералниот договор со Бугарија за 

добрососедство и соработка, а првите две се одобрени од нашите институции и 
засега непречено функционираат.

Прво прашање кое секој го поставува е зошто Република Бугарија не регистрира 
такви здруженија во сопствената држава бидејќи има историска поврзаност со  
фашизмот, а во Втората светска војна била дел од фашистичката коалиција. По
тоа, зошто не се обидува да регистрира таков тип на т.н културни здруженија во 
други соседни земји како на пример во Србија, Грција и Албанија.

Несомнено дека овие здруженија се регистрирани со цел да се обезбеди почи
тување на правото на слободата на здружување како основно човеково право вгра  
дено во нашиот устав и вградено во меѓународниот систем за почитување на чо  
вековите права и слободи каде што и нашата земја е договорна страна. Сепак тре 
ба да се нагласи дека не постојат неограничени човекови права без примена на јас  
но дефинирани правила на однесување кои се вградени и во Меѓународната кон
венција за граѓански и политички права, Европската конвенција за човековите 
права, документите на ОБСЕ/ОДИХР, а се однесуваат на правото на слободата на  
мирни собири и правото на здружување. Целосната и доследна примена е не оп
ходна на стан дардите вградени во судската практика на Судот во Стразбур, кон 
кои и нашата земја е обврзана како договорна страна, и претставува инструмент 
за заштита на европскиот јавен ред и мир.

Олгица ВАСИлеВСКА, дипломат 

ЗА РегИСТРАцИЈАТА нА ЗДРУженИЈАТА 
СО фАшИСТИчКИ ПРеДЗнАК

Членот 11 од Конвенцијата гласи:

Секој има право на мирно собирање и право на здружување со другите, вклу
чувајќи го и правото на формирање и приклучување кон синдикалните здруженија 
за заштита на нивните интереси. Не треба да има рестрикции за реализација на 
овие права освен оние кои се утврдени со закон и неопходни во демократските 
општества во интерес на националната безбедност и јавен мир, за заштита на 
здра вјето или моралот или за заштита на правата и слободите на останатите. Овој 
член не треба да спречи поставување законски рестрикции во реализација на ова 
право на членовите на армијата, полицијата и администрацијата.

Имено, водичот на Европскиот суд за човекови права за членот 11 од Кон вен  
цијата, кој се однесува на практиката на слободата на мирни собири и здружу ва 
ње, ја анализира и сумира практиката на Судот. Таа служи, не само за импле мен  
тација на донесените пресуди на Судот, туку уште повеќе да едуцира, заштитува 
и развива правила кои ќе се применуваат од страна на институциите на земји те  
членки, со цел да се спречат нови слични повреди. Наедно Протоколот 15 кон Ев 



Дипломатски летопис

37

ропската конвенција за човекови права укажува на принципот на субсидијарност 
кој значи споделена одговорност меѓу договорните страни каде што националните 
судови и властите мора да ја интерпретираат Конвенцијата и доследно да ја при
ме нуваат во домашниот правен систем. Имено, Судот конкретно утврдува дека 
уки нувањето на одредени политички партии или здруженија било неопходно, бид еј 
ќи имало барања за воспоставување држава базирана врз шеријатслучај Refat 
Partisi и останати против Турција од 2003г, Zehra фондација и останати против 
Тур ција од 2018 г, Kalifastaat против Германија од 2006 г, во случаи кога има 
директна поврзаност со терористичка организација Serhi Batasuna и Batasuna 
против Шпа нија од 2009 г, во случаи кога здруженијата се вклучени во анти 
ромски протести и паравоени паради Vona против Унгарија од 2013 г, здруженија 
кои имаат карактер на приватна милиција и се вклучени во нарушување на јавниот 
ред и мир Ayosev и останати против Франција од 2020г.

Слободата на здружување, исто така не значи забрана за државата за воспос та  

вување правила за нивно функционирање како и контрола над нивното фун кци  
онирање, но секако државата нема право да го контролира до сите детали и небит  
ни формалности нивното секојдневно работење.

Јасно е дека одобрувањето на регистрацијата на овие здруженија претставува 
сериозна повреда на членот 11 од ЕКЧП и јасен сигнал дека во Република Маке
донија нема владеење на правото, демократијата и човековите права. Наедно, иа 
 ко во програмата на здруженијата нема директно повикување за ширење на фа 
шистичката идеологија, самото име упатува на суштината во нивното дејству вање, 
(на пример Ловечко здружение се занимава со лов, здружение на крводарители со  
хумана помош и дарување на крв и т.н). Како што вели латинската поговорка 
“Nomen atque omen” името истовремено е и значењето. Платон во своето Седмо 
пис мо до роднините и пријателите на Дион за благосостојбата, јасно вели дека за 

да стекнеме знаење за нештото, тоа треба да има пет квалитети од кои три се нај
важни а тоа се: прво е името, второ е дефиницијата и трето е сликата.

Позитивен исчекор во примената на меѓународните стандарди за слободата 
на здружувањето претставува усвојувањето на Законот за именување и допол ну 
вање на Законот за здруженија и фондации од страна на Собранието на Репу б 
лика Северна Македонија на втори ноември 2022 год. Со новото законско ре ше  
ние се забранува осно вање организација ако програмата, целите, дејностите и деј  
ствувањето е насо чено кон насилно уривање на уставниот поредок на Република 
Северна Македонија, поттик нување или повикување на воена агресија и раз го 
рување на национална, расна, вер ска омраза или друга нетрпеливост, нето ле 
ранција, геноцид, ширење или под др шка на фашизам, нацизам, националсо 
ци јализам и Третиот рајх, преземање на активности поврзани со тероризам, ак  
тивности спротивни на Уставот или актив ности со кои се повредуваат сло боди 
те и правата на другите. Дополнително за употреба на имиња на историски лич 
ности согласност ќе дава министерот за прав да по мислење на Коми си јата за  
употреба на имиња. Треба да се нагласи дека со овој закон не се укинуваат здру  
женијата, туку се остава можност во рок од три ме се ци тие повторно да се ре  
гистрираат со целосно почитување на Законот и Уста вот. Културните здру женија 
во двете соседни земји треба да го засилат добро со седството и културната 
соработка, но тоа не се гради со ширење идеологија, која потсетува на темното 
минато во светската историја.

ПОВеќе ОД ДИПлОМАТИЈА

Драган ЈАњАТОВ, дипломат

ПОлИТИчКОТО нАСлеДСТВО 
нА МИхАИл гОРБАчОВ (1930-2022)

Можат да се избројат малкумина современи ев роп  
ски и светски политички лидери и државници кои успе 
але со своите дејствување, авторитет и политичко 
влијание да остават подлабоко опш тественоисто риско  
наследство во својата средина, автентично да го обеле  
жат и да му дадат печат на времето во кое живееле и  
дејствувале и на политиката која им била профе сио на  
лен предизвик и животна преокупација.  Еден од ретки  

те, кому му успеа тоа, несомнено беше неодамна почи натиот, некогашен со вет
ски лидер Михаил Горбачов, прв и последен „прет седател на Советскиот Со јуз“. 
Често оспоруваниот, политички контраверзен поли тичар во својот долг жи во тен  
век и политичка кариера со своите потези остави трајна белег врз епохата во која 
живееше и на која ѝ припаѓаше.

Михаил Горбачов беше погребан на 3 септември 2022 година на московските 
Ново деви чи гробишта, без какви било државни почести, покрај сопругата 

Раиса која почина пред 23 години. На оваа поз 
ната руска некропола се нао ѓаат вечните по
чивалишта на голем број најистакнати личности 
од руската историја: државници, воени ста ре
шини, уметници, научници, писатели, актери и 
други личности, кои со сво ите живот и дело ги 
задолжиле својата земја и својот народ. Овде, 
меѓу другите, во 1971 година беше погребан, 
исто така без вообичаените државни почести, 
(речиси полутајно) и Никита Сергеевич Хрушчов, 
додека Леонид Брежнев и Борис Елцин беа ис
пратени овде со сите највисоки државни и протоколарни почести.

Сепак руските граѓани и пошироката општествена и политичка јавност, но 
не и официјални државни претставници и делегации од странство, (со исклучок 

на неколку странски западни дипломатски претставници од САД, Јапонија, Ве
лика Британија и на унгарскиот премиер Виктор Орбан), имаа можност да му одa  
дат последна почест на Горбачов во Домот на профсојузите, каде што пред по г 
ребот беа изложени неговите посмртни останки. Претходно, неочекувано, во бол 
ницата во која почина Горбачов се појави и од него се прости и рускиот прет се 
дател Владимир Путин, кој инаку не присуствуваше на погребот. Така, без секакви 
државнички обележја и почести, но со мошне голем број присутни граѓани во 
погребната поворка, беше погребан Михаил Сергеевич Горбачов. Се разбира во  
ведот и причините за овој и ваков траорен чин треба да се бараат назад во ис то 
ријата, кога Горбачов триумфално и на голема врата стапи на политичката сцена 
на некогашниот Советски Сојуз,  но и на меѓународната политичка сцена, на која, 
како што подоцна ќе се покаже, неговиот државничкополитички и дипломатски 
сенс ќе поприми историско значење и ќе остави длабоки неизбришливи траги. 

По смртта на долгогодишниот советски лидер Леонид  Брежнев,  неговиот нас
ледник Јуриј Андропов се обиде внимателно да направи одредено „проветрување“ 
во веќе зачмаеното советско комунистичко општество и да внесе макар и некои 
ос новни форми на демократизација, човекови права и слободи во земјата. Тој на
бргу почина, но во своето кратко управување со советската држава и партија го 
по дотвори патот за промени. Тоа на голема врата му успеа на неговиот наследник 
Михаил Горбачов, кога во 1986 година дојде на чело на КПСС и на советската др  
жава. Тој за кратко време од „проветрувањето“ направи вистински „провев“ во оп 
штественополитичките текови на земјата. Најави коренити реформи во сите об 
ласти на внатрешниот општественополитички живот во државата. Ентусијазмот 
за промени, „перестројката“, „гласноста“, „новото мислење“, станаа симболи на 
прсвртот во општеството.

Но, не помалку значајни се и неговите погледи на дотогашната надворешно 
политичка улога и влијание на Советскиот Сојуз во светот. Како знак на добра волја и 
основа за „нов почеток“ во односите Исток Запад, кон крајот на 80те и почетокот 
на 90те години на минатиот век и уривањето на идеолошките бариери меѓу двата 
остро спротивставени светски военополитички блока, Михаил Горбачов кратко 
по доаѓањето на власт презеде и спроведе низа радикални чекори кои влијаеја на  
бргу целосно да се смени текот на историјата. Тие ја отворија ерата на детантот и  
ѝ ставија крај на Студената војна. Најнапред беа повлечени воените сили на Вар  
шавскиот договор од Источен Берлин и ДР Германија. Тоа го предизвика па ѓа
њето на Берлинскиот ѕид  главен синоним на идеолошкополитичката и воената 
поделеност на Европа и во светот по Втората светска војна. Набргу потоа следеше 
распуштањето на Варшавскиот воен сојуз и соединувањето на Источна и Западна  
Германија. По ова уследи тектонска промена на геополитичката сцена што го 
отвори патот и кон скорешниот распад на Советскиот Сојуз и создавањето на 
новиот државен субјект, Руската Федерација.   

Нема сомневање дека Горбачов токму во партнерството со Запад и САД и нив  
ната поддршка бараше потврда на исправноста на своите, во тоа време неоче ку 
вани и радикални мерки и чекори. Советското општество во почетокот беше за  
текнато и изненадено, речиси збунето. Разбирливо, на преден план на надво реш 
ната политика на Горбачов и на советската дипломатија во тоа време, повторно се 
најдоа односите и соработката со големиот историски ривал и главен идеолошки 
и воен опонент, САД. Тогашниот американски претседател, републиканецот Ро
налд Реган, во поглед на СССР заговараше отвореност и подготвеност за соработка 
и поддршка на промовираните реформи во советското општество, економија и 
внатрешната и надворешната политика. Тоа само по себе значеше и поддршка на 
новиот курс на политиката на новиот советски лидер Горбачов.

Како резултат на покажаната добра волја од обете страни и вложениот труд 
и напори на советската и на американската дипломатија, дојде до историската 
средба меѓу Горбачов и Реган во октомври 1986 година во Рејкјавик на Исланд. 
Со оваа средба беа поставени темелите на новата политичка клима во односите 
и соработката меѓу двете најголеми воени и политички сили во светот кон крајот 
на минатиот век. Со манифестирањето пред светската јавност на определбата за 
јакнење на меѓусебната доверба, САД и СССР всушност ја промовираа и потребата 
од преиспитување на целисходноста на Студената војна.

Во натамошните односи на СССР со развиените капиталистички земји на За  
пад, во првата етапа на спроведувањето на „перестројката“, се внимаваше и ис  
так нуваше потребата од реципроцитет и рамноправност во тие односи. Тоа глав
но се остваруваше со дипломатски средства, но и со зачестените интензивни кон  
такти и средби на високо државно и дипломатско ниво. За жал, историјата беле  
жи дека многу од западните ветувања за идното уредување на односите и сора бот 
ката ИстокЗапад бргу беа заборавени и не ја доживеаја својата вистинска про мо 
ција и целосно остварување, иако лично Горбачов, што до тогаш не беше практика 
на советските лидери, многу често патуваше во странство и остваруваше средби  
и разговори со голем број европски и светски лидери и државници, што треба ше  
да создаде клима на доверба и да изгради, мостови на пријателство и меѓусебно 
разбирање. Сепак, тоа овозможи во тој период да бидат решени и некои мошне  
важни меѓународни прашања: запирање на трката во вооружување, ограничување 
на арсеналот на нуклеарното оружје, (ограничување на бројот на ракетите од  кра
ток и среден дострел на САД и СССР во Европа), повлекување на советските воени 
трупи од Авганистан и некои други прашања. Тоа придонесе за проширување на 
контактите меѓу земјите со различни политички и социјални системи од Исток и 
од Запад. Светот едноставно со поголема надеж и доверба почна да гледа на сво 
јата иднина. Продолжија личните средби на Горбачов со американските претсе
датели Реган и Бушпостариот и со другите западни лидери: Маргарет Тачер, Хел 
мут Кол, Жак Ширак и други.

Но како резултат на сите тие промени што ги донесе и овозможи политиката на 
Михаил Горбачов, кон крајот на 20 век во СССР се појавија и низа политички про
тивречности и резерви од органи и поединци, кои новата политика на Горбачов 
ја сметаа за погрешна. Во тоа треба да се бара и причината што последниот ге
нерален секретар на КП на СССР и прв и последен претседател на Советскиот Со  
јуз, Михаил Горбачов, во меѓувреме и добитник на Нобеловата награда за мир, во  
1991 година, по присилен пат беше принуден да му ја предаде власта на својот 
наследник Борис Николаевич Елцин, кој набргу стана и сукцесор на некогашната 
моќна комунистичка империја СССР. Потоа процесите во „првата земја на кому
низмот во светот“, значајно се променија и тргнаа по други патишта. А Горбачов, 
отфрлен и проскрибиран, својот политички ангажман до крајот на животот во 
својата 92 година го најде и го остваруваше во рамките на сопствената „Горбачов 
фондација“, која и денес успешно функционира и во Руската Федерација, но осо
бено во странство.

Денес во констелација на „подгреана“ Студена војна во светот  и во атмосфера 
на крајно нарушени политички, економски и военобезбедносно спротиставени  
односи меѓу САД и Запад од една и Руската Федерација од друга страна заради 
војната во Украина, многумина се склони корените и причините за тоа да ги гле  
даат и бараат во опасно нарушениот дисбаланс на целите и интересите на САД  
и НАТО и нивната експанзија на Исток и оние на Руската Федерација по меѓу
на роднополитичкиот импакт, што го „овозможи и на кој му кумуваше“, Михаил 
Горбачов кон крајот на минатиот век.

М-р Љупчо ДАВчеВ, раководител на Oдделение 
во Министерството за економија

I. коДови на иМиЊа на Држави 
Меѓународната организација за стандардизација 

(ISO) е независна, невладина организација. Тоа е  
глобална мрежа на национални тела за стандарди
зација или секоја земја може да биде членка на ISO,  
но под одредени услови. Во моментов во нејзи ната  
работа учествуваат 167 земји членки, а секоја земја  
може да има само еден институт за стандардизација 
кој ќе ги застапува интересите на земјата на на  дво 
решен план. Во поранешна СФРЈ тоа беше Југосло 
венскиот институтот за стандардизација. Заводот за 
стандардизација и метрологија на Република Маке

донија (ЗСМ) е основан во 1995 година и станува полноправен член. Во 2003 година 
Институтот за стандардизација на Република Македонија (ИСРМ) се одвојува од 
ЗСМ, станува наследник на членството во ISO со функција на претставување и 
зашти тување нашите интереси.

Меѓународната организација за стандардизација (ISO) го издава стандардот ISO  
3166 – Кодови за имиња на државите со цел да се употреби во која било аплика
ција која бара изразување на имињата на државите во кодирана форма. Стан дар 
дите на ISO, над 25.000, се доброволни. Нашата држава преку ИСРМ ги усвојува 
(прифаќа) како македонски само оние за кои има потреба. Ознаката на стандардите 
усвоени или создадени како македонски e МК, такашто за ISO 3166 ознаката кога 
се усвојува кај нас гласи МКС EN ISO 3166.

 Хронологијата на развојот на стандардот ISO 3166 е следна:
• Првиот стандард е издаден во1974 година. Карактеристично за овој стандард 

е дека не е застапена Република Македонија, туку само Социјалистичка Фе
де ративна Република Југославија со кодовите  YU – Алфа 2 и YUG  Алфа 3; 

КОДОВИ нА ИМИњА нА ДРжАВИ И КОДОВИ 
нА ЈАЗИцИ СПОРеД МеѓУнАРОДнАТА ОРгАнИЗАцИЈА 
ЗА СТАнДАРДИЗАцИЈА (ISO)

Авторот е поранешен член на Управниот одбор на ISO и на Управните одбори на CEN и CENELEC

 

 

 

 
Еве уште една слика ако ставате слики. Изберете 

Љупчо Давчев, Магистер по технички науки од областа на енргетско машинство,  
Член на управниот одбор на ISO ( Меѓународна организација за стандардизација) 
и Член на управните  одбори на CEN и  CENELEC                            ( Европските 
тела  за стандардизација) 

• Втората верзија на ISO 3166 се појавува во 1981 година. И во овој стандард 
за СФРЈ се кодовите YU – Алфа 2 код и YUG  Алфа 3 код. За првпат се 
воведува и троцифрен нумерички код 890;

• Третата верзија на ISO 3166 се појавува во 1981 година со идентична со др
жина; 

• Четвртата верзија на ISO 3166 се појавува во 1988 година. За СФРЈ остануваат 
исти кодовите YU – Алфа 2 код и YUG  Алфа 3 код, а троцифрениот ну ме
рички код се менува во 891;

• Петтата верзија на ISO 3166 се појавува во 1993 година. Тогаш СФРЈ не по с 
тои, а државите Босна и Херцеговина, Словенија и Хрватска добиваат свои  
кодови. Државата Федеративна Република Југославија ги задржува кодо
ви те YU – Алфа 2 код и YUG  Алфа 3 код и 891. Во овој стандард ја нема 
Ре публика Македонија;

• Шестата верзија на ISO 3166 се дели на три дела. ISO 3166 – 1 се појавува во  
1997 година и се занимава само со кодови на држави. Конечно во оваа  вер  
зија во делот ISO 31661 Кодови за имиња на државите, Македонија е забе ле 
жена со Macedonia, the former Yugoslav Republic of Macedonia и со кодовите 
MK – Алфа 2 код, MKD  Алфа 3 код и 807.  Делот ISO 3166 – 2 (1998 година) се 
занимава само со кодови на локални единици, па така секоја општина во  
државата има свој код.  Делот ISO 3166 – 3 (1998 година) воведува Алфа 4 
код кој се применува за имиња на држави што веќе не постојат;

• Седмата (2006 год.) и осмата (2013 год.) верзија со делот ISO 3166 – 1 се 
идентични;

• Деветата верзија на ISO 3166, но само за ISO 3166 – 1 се појавува во 2020 го  
 дина и се занимава само со кодови на држави. Заведени сме North Ma ce
donia (the Republic of North Macedonia), со истите кодни ознаки. ISO из
работи посебна апликација под име ISO Online Browsing Platfrom (може 
да се пребарува бесплатно) и во делот Country Codes се наоѓаат кодовите 
на државите.

Во Европската унија во 1997 година беа користени кодните ознаки на Евростат, 
а тие беа применети и во првите спогодби со нашата држава. Од 1998 година спо
ред Одлуката број 2645/98 објавена во Службениот весник на ЕУ се применува 
ос мата верзија на ISO 31661 алфа 2 и е означена како ЕН 3166 1 (European Norm), 
а го применуваат и државите членки (на пример во Обединетото Кралство BS EN 
31661).

Во односите на Република Македонија со Европската унија поврзани со овој 
стандард беа забележени и некои непријатни епизоди. Од некои членки на Ев
ропската унија беше во 1997 година искажан отпор барањето на нашата држа ва за 
пристапување во Светската трговска оганизација да биде заведено по стандардна 

процедура со користење на Алфа 2 кодот. Како излезно решение беше изнуден 
компромис со користење на бројниот код. Во следната 1998 година со одлука на 
Европската комисија е внесена  „транзициона“ кодна ознака различна од Алфа 2 
кодот. Оправдувањето стаса дури во 1999 година кога како автор на измената беше 
посочена Канцеларијата за статистика на ЕУ. Ставот од ЕК дека на едно техничко 
прашање му е дадено непотребно политичко значење наиде на неслагање од не
колку држави членки. 

За голем број меѓународни стандарди развиени од техничките комитети на 
ISO, со цел нивно ажурирање или имплементација, се оформуваат компетентни 
тела кои ја имаат потребната инфраструктура за да обезбеди ефективна употреба. 
Овие тела се назначени од ISO да служат како агенции за одржување или органи 
за регистрација. Едно од тие тела е ISO 3166 Maintenance Agency со седиште во 
Женева која се занимава со сите прашања околу ISO 3166. Составено е од петнаесет 
члена, од соодветните тела на девет држави и од шест меѓународни организации.

Алфа 2 кодот се користи за функционирање на неколку многу важни меѓу на
родни системи за кои се утврдени соодветни ISO стандарди: 

• ISO 13616 IBAN (International bank account number) – меѓународен стандард 
за нумерација на банковни сметки; 

• ISO 4127 (Currency codes) – Код на валута, ISO 6166 (International Securities 
Identifying Number (ISIN)) – Меѓународен идентификациски број на вред
нос ната хартија; 

• ICAO DOC 9303 (electronically readable passports)  електронски читливи 
пасоши;

• Со RFC 1591 и ISO 3166 се објаснува  „Структурата и делегирањето на сис
темот за  име на  домен“ (Domain Name System Structure and Delegation), а 
тоа се познатите EDU, COM, NET, ORG, GOV, MIL зад кои следат последните 
две букви кои доагаат од ISO 3166. На овој начин се формира структурата, 
како на пример edu.mk, com.mk, org.mk.

II. KоДови на ЈаЗиЦи 
Меѓународната организација за стандардизација (ISO) во 1967 год. првпат почна 

да се занимава со претставување на симболи за јазици. Првиот стандард од таа 
област е издаден во ноември 1967 година под име ISO 639/R:1967 и има статус на 
препорака. Подготовката во Работната група  ISO/TC 37 на оваа препорака во 1951, 
а нацртот бил готов во 1964 година. Во него во ниеден анекс го нема македонскиот 
јазик, ни посебно, ни како дел од групата словенски јазици. 

Во 1988 година препораката е повлечена и заменета со ISO 639:1988 Кодови на 
претставување на имињата на јазиците. Во ова издание се појавува и македонскиот 
јазик и тоа:

Language symbol   Mk 
English name/ Nom anglais  Macedonian 
French name/ Nom francais  macédonien
Original name   Makedonski

За првпат се споменува и како дел од словенската група на јазици со даден 
индекс 866.

Последните верзии на Групата на ISO 639 стандарди се следните:
• ISO 6391:2002 Кодови на претставување на имињата на јазиците                   

– Дел 1: Алфа 2 код; 
• ISO 6392:1998 Кодови на претставување на имињата на јазиците                   

– Дел 2: Алфа 3 код; 
• ISO 6393:2007 Кодови на претставување на имињата на јазиците                  

– Дел 3: Алфа 3 код за сеопфатна покриеност на јазиците; 
• ISO 6394:2010 Кодови на претставување на имињата на јазиците                   

– Дел 4: Општи принципи за кодирање на застапеноста на имињата            
на јазиците и сродните ентитети и упатства за аплицирање; 

• ISO 6395:2008 Кодови на претставување на имињата на јазиците                  
– Дел 5: Алфа3 код за јазични семејства и групи. 

Од сите овие стандарди како македонски се усвоени само:
• МКС ISO 6391: во 2021 година и
• МКС ISO 6392: во 2018 година  

Во случајов ИСРМ ги усвои од ISO како ISO МК 639. Доколку некоја заин тере 
сирана институција достави барање за усвојување друг стандард, ИСРМ ја спро
ведува постапката.

Во ISO 639 1 помеѓу другите јазици стои и македонскиот во табела 1 Alpha 2 code:
English name/Nom anglais  Macedonian
French name/Nom francais  macédonien
Indigenous name/Forme locale makedonski
Identifier/Indicativ    mk

Во ISO 639 2 помеѓу другите јазици стои и македонскиот во табела 1 Alpha 3 code:
English name/Nom anglaise  Macedonian
French name/Nom francais  macédonien
ISO 6392/B Bibliographic code  mac
ISO 6392/T Terminology code  mkd

Овие два стандарди ISO 6391 и ISO 6392 се најбитните во оваа група на стан
дарди и целосно се усвоени од поголемиот дел земји членки на ISO или околу 
170 земји, без никакви амандмани, преставки или фусноти. Тие се подготвени од  
Техничкиот Комитет ISO/TC 37 – Terminology and other language resources кој е  
составен од 33 земји членки и 9 земји членки како набљудувачи без право на глас.  
Во оваа работна група Македонија нема свој претставник за да ги застапува др
жавните интереси.

Европските тела за стандардизација European Committee for Standardization 
(CEN) и the European Committee for Electrotechnical Standardization (CENELEC) ги 
не маат усвоено како европски стандарди, стандардите од групата ISO 639 , т.е. не 
постои EN 639 стандард кој ја покрива оваа специфична област. Националното 
тело за стандардизација како земја/членка на ЕУ ги усвојува како свои стандарди 
преку Меѓународната организација за стандардизација ISO онакви какви што се 
во оригинал.

Разликата помеѓу ISO 6391 и ISO 6392 е во следново:
• ISO 6391 е првенствено за употреба во терминологијата и вклучува иден  

тификатори за главните јазици во светот за кои се развиени специјализирани 
терминологии, со код од два карактери (на пример mk);

• ISO 6392, е првенствено за употреба во библиографска документација и  
терминологија. Вклучува идентификатори за сите јазици кои се прет ставе 
ни во дел 1, како и за многу други јазици кои имаат значајни тела на ли те 
ратура. Исто така обезбедува идентификатори за групи јазици, како што 
се јазичните семејства кои заедно индиректно ги покриваат повеќето или 
сите јазици во светот со код од три карактери (mkd и mac).

Органи кои ги регистрираат овие кодови се:
• За ISO 6391 International Information Centre for Terminology (Infoterm), Vienna
• За ISO 6392 Library of Congress, Network Development and MARC Standards 

Office, Washington
• За ISO 6393 SIL International ISO 6393 Registrar
       Dallas

* * *

Меѓународната организација за стандардизација (ИСО) има статус на неза 
висна, невладина федерација на националните тела за стандардизација од над  
160 држави. ИСО е мрежата којашто здружува експерти од областа на стандар 
дизацијата, овозможува споделување на искуствата и развива меѓународни стан 
дарди. Организацијата има Централен секретаријат со седиште во Женева со 
задача да ја координира нејзината работа. Советот на ИСО е највиското управно 
тело на оваа организација. 

Во 2015 година Институтот за стандардизација на Република Македонија, во 
текот на мојот мандат како директор, беше избран за прв пат за член на Советот 
на ИСО со мандат до 2017 година. Принципот на гласање за избор на кандидатот е 
секоја земја  членка  има еден глас. Во гласањето учествуваа 125 земји од вкупно 165 
земји членки. За прифаќање на нашата кандидатура се изјаснија 89 земји членки. 
Да се влезе во Советот преставуваше највисок успех на македонскиот Институт 
за стандардизација, но и за нашата држава. Треба да се има во предвид дека Со
ветот го сочинуваат институтите од 20 земји членки, од нив шест се постојани 
членки.  Прифаќањето на нашиот Институт за член на Советот го отвори патот за 
натамошно вклучување во работните тела на организацијата. Едно од нив е Телото 
за стратегија и планирање на ИСО кое го сочинуваат 10 земјичленки и набрзо 
ИСРМ влезе во него. Неговата задача е, покрај следењето на основните правци 
на дејствување, да ги координира развојот на стратегијата на ИСО и нејзиното 
спроведување. За своите активности  одговара пред Собранието на ИСО. 

Со вклучувањето на ИСРМ во ова работно тело за нашите претставници се 
отворија многу поголеми можности на највисоко ниво да ги заштитиме позициите 
на македонската индустрија, но генерално и државните интереси. Во севкупниот 
комплекс на напорите на нашата држава како рамноправен член да даде придонес 
во работата на меѓународните организации, нашиот Институт од новата позиција 
се здоби со можноста понепосредно да ја следи работата на едно од телата на ИСО 
кое се занимава со кодовите на државите, Агенцијата за поддршка (Maintenance 
Agency). Оваа тема во дадениот период имаше особено значење за прецизно 
претставување на нашата држава во системите и табелите што ги обработуваат 
и публикуваат меѓународни организации во најразлични подрачја. Познавајќи ги 
интерните процедури и постапки, се овозможи нашето учество на состаноците 
да има препознатливо влијание и да се оствари непосредна комуникација со 
раководните лица на Агенцијата. Од оваа активност произлезе прецизирање и 
разјаснување на една од процедурите дека никаква расправа и гласање за измена 
на Кодот на државите ИСО 3166 не може да има без согласност на матичната земја.

СВеТСКАТА цАРИнСКА ОРгАнИЗАцИЈА
ОДБележУВА 70 гОДИнИ ОД СВОеТО ОСнОВАње

Илија ЈАнОСКИ, началник во царинската управа

Светската царинска организација (The World Cus to 
ms Organization, во понатамошниот текст, СЦО) e един
ствена меѓународна и меѓувладина  организации во која 
членуваат 184 држави членки. Тие учествуваат со преку 
98% од светската трговија. Уште од своето основање во  
1952 година таа претставува важен меѓународен форум  
на кој членките ги разгледуваат процедурите кои се не
опходни при преминот на границата на најразновидни 
стоки и при увоз и при извоз. Улогата на СЦО е да ја овоз  
можи дебатата за постигнување на заедничката цел на  
членките: поедноставување и усогласување на царин ски 

те постапки за да се забрза прометот на стока преку границите напоредно со не
оп ходната царинска  контрола. 

Република Северна Македонија е полноправна држава членка на СЦО од 1 јули 
1994 година и активно учествува во нејзината работа. Во нашиот царински систем 
се применуваат царински постапки во согласност со меѓународните стандарди и 
конвенции во кои државата е договорна страна и препораките и методологиите 
раз виени од СЦО. Овие стандарди и конвенции се резултат на мултилатерални пре  
говори што се одвиваат под закрила на бројни меѓународни тела, а во кои нашата 
држава е членка. Тие се однесуваат на широк дијапазон теми, кои опфаќаат ха р 
монизирање на административните процедури, еднообразна примена на царин
ски постапки, контрола на прекуграничниот промет со опасни материјали, со 
загрозени  видови живиот свет, сѐ со крајна цел да се олесни легитимната трговија 
и да се оневозможи прекршување на прописите.

Овој јубилеј беше повод СЦО да објави соодветни информативни материјали. 
Издвојуваме некои сегменти од нив кои ја претставуваат поставеноста на СЦО во 
системот на меѓународната трговија и специфичниот придонес што го дава во 
овој меѓузависен свет.

гОДИшнИнИ

 

Содржината на текстот не ги одразува ставовите на Царинска управа.

Својата основна визија СЦО ја изразува со мотото „Границите разделуваат, 
а царин ските служби поврзуваат“, што подразбира здружување на царините на 
нејзините држави членки и градење побезбеден свет како заеднички интерес.

За реализација на својата мисија СЦО истакнува дека усогласените процедури 
на меѓународно ниво се неопходност. Тие мора да се транспарентни, чесни и  
под ложни на проверка. Тоа е патот да се обезбеди правилна наплата на при хо
дите и за заштита на општеството. Затоа СЦО пледира за широка примена на ди
гитализацијата и на новите технологии и иновации.

ИСТОРИЈАТ нА СВеТСКАТА цАРИнСКА 
ОРгАнИЗАцИЈА

СЦО ги бележи своите почетоци во 1947 
година кога тринаесет влади од европски др  
жави, претставени во Комитетот за европ ска  
економска соработка, се согласија да фор ми  
раат посебна работна група со задача да се  
испита можноста за формирање една или по  

веќе интеревропски царински унии врз основа на принципите на Општиот до
говор за царини и трговија (ГАТТ). Во 1948 година, врз основа на препораките на 
групата, се формирани два комитета  Економски комитет и Царински комитет. 
Економскиот комитет беше претходник на Организацијата за економска сора
бот ка и развој (ОЕЦД), а Царинскиот комитет подоцна стана Совет за царинска 
соработка (Customs Cooperation Council, СЦC).

Во ноември 1952 година стапи на сила Конвенцијата со која формално се ос
нова Советoт за царинска соработка со Совет како раководно тело, а годинава од  
бележувме 70 годишнина. Инаугуративната седница на Советот се одржа во Бри
сел на 26 јануари 1953 година, поради што овој ден секоја година се слави како 
Меѓународен ден на царината. Конвенцијата, иако е потпишана само од влади на 
европски држави, нуди можност и други држави да станат членки на СЦС.  

Со текот на годините Советот бележи постојан пораст на бројот на своите 
членки, по што во 1994 година го усвои работното име Светска царинска орга ни  
зација. Оваа одлука е донесена за појасно да ја одрази нејзината транзиција кон  
вистинска глобална меѓувладина институција. Членките на СЦО се од сите кон
тиненти и според економскиот развој се најразлични, од високоразвиени до др
жави во развој. 

Особена важност во ангажманот на СЦО претставува заложбата за меѓународни 
конвенции кои претставуваат основа за царинското работење на глобално ниво. 
Посочуваме на неколку од 12те меѓународни конвенции кои се донесени под по
кривителство на СЦО.   

Меѓународната конвенција за хармонизиран систем за опис и кодирање на сто  
ката (ХС конвенција) која стапи на сила на 1 јануари 1988 година. Со неа се олес
нува, преку  кодирање со шест цифри на сите стоки во меѓународната трговија (i) 
усогласување на описот стоките и нивна класификација, споредба и анализа на 
статистичките податоци; (ii) намалување на трошоците поврзани со меѓународната 
трговија и (iii) стандардизацијата на трговската документација и преносот на по  
датоци. Според Конвенцијата договорните страни се обврзани да обезбедат нив
ните царински тарифи и статистички номенклатури и за увоз и за извоз да се во  
согласност со Хармонизираниот систем. Тие, исто така, треба да ја направат јав но  
достапна нивната статистика за трговијата за увоз и извоз. Меѓу најважните упо т 
реби на ХС е тоа што тој претставува основа, меѓу другото, за: царинските та ри
фи, за правилата за потекло на стоката, за наплата на царина и други давачки. Не  
помала важност има за трговските преговори во СТО за царински концесии и до
говори за слободна трговија, за следење на контролираните добра како на пример 
отпад, наркотици, хемиско оружје, загрозени видови. ХС е витален елемент во ца
ринските контроли и процедури, вклучувајќи проценка на ризик и примена на ин  
форматичка технологија.

Меѓународната конвенција за поедноставување и усогласување на царинските 
постапки (усвоена во 1974 и ревидирана во 2006 година), денес позната како Реви
дирана конвенција од Кјото е план за модерни и ефикасни царински постапки во  
21 век.  Конвенцијата елаборира неколку клучни принципи во царинското рабо
тење, меѓу кои се наведени: транспарентност и предвидливост на постапките на 
Царината, стандардизација и поедноставување на декларацијата на стоката и при  
дружните документи, максимална употреба на информатичката технологија, ми
ни мална потребна царинска контрола за да се обезбеди усогласеност со прописите, 
координирани интервенции со други гранични агенциии и партнерство со трго
вијата со што се овозможени поедноставни, но ефикасни процедури. 

Конвенција за привремен увоз (Истанбулска конвенција) 
Имајќи ги предвид желбите на трговските субјекти и другите заинтересирани 

страни за олеснување на постапката за повремен увоз и внес на стока, односно ба  
рањето за единствен меѓународен инструмент, во 1993 година стапи на сила оваа 
конвенција. Нејзина цел е да се обезбеди висок степен на поедноставување и усо
гласување на царинските постапки во извршување на економски, хуманитарни, 
културни, социјални или туристички цели. Затоа е усвоен стандардизиран модел 
на меѓународни царински документи за привремен прием што придонесува за по  
ефикасно одвивање на овој вид промет. 

СЦО има важна улога во примената на повеќе меѓународни договори:  
Договорот за царинска вредност на СТО е формално познат како Договор за 

имплементација на член VII од Општиот договор за тарифи и трговија (ГАТТ) 1994 
година. Договорот обезбедува систем на определување на царинска вредност на 

стоките заради одредување на царинските и други давачки.  СЦО е единственото 
тело каде се врши соодветно стручно толкување во делот на определувањето на  
царинската вредност. На тој начин се обезбедува единствен систем кој е праве ден,  
униформен и неутрален за вреднување на увезената стока за царински цели. Со  
оглед на тоа што најголемиот дел од светската трговија се вреднува врз основа на  
методот на трансакциска вредност, Договорот обезбедува поголема предвид ли 
вост, стабилност и транспарентност за трговијата, со што се олеснува прометот, а 
во исто време се обезбедува усогласеност со националните закони и регулативи.

Договор за правила за потекло. За време на Уругвајската рунда земјитеучес
нички ја препознаа потребата да обезбедат транспарентност на регулативите и 
практиките во врска со правилата за потекло. Главната цел беше да се спречат 
непотребните пречки за протокот на меѓународната трговија.  СЦО преку своите 
стручни тела и со учество на своите членки дава стручно мислење за неговата 
правилна и воедначена примена.   

СЦО се смета за центар на светската царинска експертиза и го презема вод
ство то во дискусијата, креирањето, промоцијата и усвојувањето на современи ца  
рински системи и практики. Нејзините алатки и методи на најдобра практика се  
прифатени како каментемелник на ефективното царинско работење ширум све
тот.

СЦО неодамна ја усвои Стратегијата за развој во периодот 2022 2025 година, 
која претставува одговор на предизввиците со кои се соочува глобалната трговија 
и економија. Во идниот период СЦО предвидува развивање меѓународни стан  
дарди и поддршка за царинските администрации заради олеснување на леги тим  
ната трговија и правична наплата на приходите. Активностите ставаат фокус на  
намалување на дигиталниот јаз меѓу членките и воведување целосна диги тали  
зација на процедурите, на аналитиката и размената на информации. Технологијата 
и иновациите се од суштинско значење за модерното и ефикасно царинско рабо
тење бидејќи се компонента за иднината на царината. Следен фокус е „Зелена ца  
рина“, улогата на царината за одржливиот развој и заштитата на животната сре 
дина. Во преден план е управувањето со отпадот и во која насока СЦО може да 
дејствува за понатамошно интегрирање на еколошкиот аспект и да придонесе 
кон глобалната зелена економија.



Дипломатски летопис

53

На 1 јануари 2022 година ЕУ ја одбележи 20го  
дишнината од воведувањето на еврото, заеднич 
ката европска валута. Еврото преживеа две тур 
булентни децении со невидени повеќеди мензио
нални кризи и стана моќен инструмент на фи нан
сиските пазари. Воведувањето на еврото беше одлу  
чувачки момент во европската историја, овој факт 
најубаво го опиша претседателката на Европската 
Комисија Урсула фон дер Лајен во нејзиниот говор 
по повод 20 годишнина на евро „Сега веќе дваесет 
години ние, граѓаните на ЕУ, можеме да ја носиме 
Европа во нашите џебови. Еврото не е само една 
од најмоќните валути во светот, тоа е, пред сè, сим
бол на европското единство. Банкнотите на еврото 
имаат мостови од едната и врата од другата  затоа 

што тоа е она што го претставува еврото. Еврото е исто така валута на иднината, 
а во наредните години ќе стане и дигитална валута. Еврото ги одразува нашите 
вредности, светот во кој сакаме да живееме, тоа е глобална валута за одржливи 
инвестиции. Сите можеме да бидеме горди на тоа“.

Еврото беше создадено за да промовира раст, стабилност и економска ин те  
 грација во Европа, кое имаше фундаментално влијание врз европскиот финан
сиски сектор како катализатор за европската финансиска интеграција и реструк
туирање и за проширување на самиот финансиски пазар. 

Потеклото на еврото лежи во Договорот од Мастрихт (1991), договор меѓу то  
 гашните 12 земјичленки на Европската заедница (сега Европската унија)  Обе 
динетото Кралство, Франција, Германија, Италија, Ирска, Белгија, Данска, Холан 
дија, Шпанија, Португалија, Грција и Луксембург  што вклучуваше создавање 
на економска и монетарна унија (ЕМУ). Договорот предвидуваше заедничка еди
ница за размена  евро и постави строги критериуми за конвергенција во евро и  
учество во ЕМУ. Овие барања вклучуваа годишни буџетски дефицити кои не над
минуваат 3% од бруто домашниот производ (БДП), јавен долг под 60 % од БДП,  

фадил БАЈРАМИ, вицегувернер на народната банка

ДВАеСеТ гОДИнИ 
ЗАеДнИчКА еВРОПСКА ВАлУТА-еВРО

стабилност на девизниот курс, стапки на инфлација во рамките на 1,5 % од три те 
најниски стапки на инфлација во ЕУ и долгорочна стапка на инфлација во рам
ките на 2 %. 

Во 1998 година беше основана Европската централна банка (ЕЦБ) како над
лежна институција за да управува со новата валута, а еврото беше лансирано на 
1 јануари 1999 година, заменувајќи го претходникот еку во вредност 1:1. Еврото 
првично беше електронска валута. Банкнотите и монетите евра беа воведени три  
години подоцна. Денес, еврото е валута на 19 земји од ЕУ и над 340 милиони Евро
пејци. Сите земји на ЕУ освен Данска се обврзани да го прифатат еврото от како ќе 
ги исполнат сите услови.

Еврото се користи и надвор од ЕУ  Андора, Монако, Сан Марино и Ватикан 
иако не се членки, имаат склучено монетарни договори со ЕУ, давајќи им право 
да произведуваат ограничени количини евро монети со сопствен дизајн на на ци
о налната страна, но не и да издаваат евро банкноти. Косово и Црна Гора де фак то 
го користат еврото како официјална валута, иако немаат договори со ЕУ.

Исто како ние, многу земји и територии надвор од еврозоната и ЕУ директно 
или индиректно ги имаат поврзано своите валути со еврото, со оглед на фактот 
што стабилниот монетарен систем кој стои зад еврото го прави атрактивна валута 
со широка употреба и глобално присуство во меѓународниот финансиски систем.

Името „евро“ беше договорено на состанокот на Европскиот совет во Мадрид 
во 1995 година, како дел од подготовките за единствената валута.

Симболот на еврото (€) е инспириран од грчката буква епсилон, референца за 
колевката на европската цивилизација. Исто така, ја претставува првата буква од 
зборот „Европа“ во латинската азбука, додека двете паралелни линии што ми ну 
ваат низ симболот означуваат стабилност.

Постојат 7 деноминации од првата серија на евро банкноти, секоја со раз лич 
на доминантна боја, големина и приказ на различни историски европски архи
тек тонски стилови: прозорци или порти на аверсот и мостови на реверсот на 
бан кнотите од 5, 10, 20, 50, 100, 200 и 500 евра. Спектарот на бои се базира на бо  
ите на виножитото, прозорците и вратите го покажуваат духот на отвореност и 
соработка, додека мостовите ја симболизираат комуникацијата помеѓу луѓето од 
Европа и Европа со остатокот од светот. 

За евромонети постојат 8 деноминации и тоа од 1, 2, 5, 10, 20 и 50 центи, 1 и 2 
евра. Сите апоени се разликуваат во однос на големината, тежината, материјалот 
од кој се изработени, бојата, дебелината и изгледот на рабовите. Секој од нив ле с  
но може да се препознае, дури и од страна на лица со делумно или целосно ош
те  тен вид. 

Заедничката европска страна на евро монетите прикажува варијации на кар
тата на Европа со 15 земји членки на Европската унија, номинална вредност и 
назив „ЕВРО“ односно „ЕВРО ЦЕНТ“. Секоја држава има преземено познат на цио  

нален симбол или мотив со национална страна на своите евро монети. Заеднич ки 
елементи кај националната страна на сите држави се 12 ѕвезди кои ја сим болизи
раат ЕУ и годината на издавање.

Втората серија банкноти се нарекува се рија Европа бидејќи две од без бед нос 
ните карактеристики содржат портрет на Европа. Оваа фигура од грчката ми
тологија беше вклучена во новите банкноти на еврото бидејќи има очигледна вр ска 
со конти нентот Европа. Сликата на Европа 
е земена од вазна од музејот Лувр во Париз.

Европа серијата се воведува постепено 
во текот на неколку години. Првите четири 
банкноти од серијата, 5, 10, 20 и 50 евра, 
започнаа да циркулираат во 2013, 2014, 
2015 и 2017 година соодветно. Банкнотите 
со апоенска вредност од 100 и 200 евра 
почнаа да циркулираат на 28 мај 2019 го
дина, со што се комплетираше Европа се  
ријата. ЕЦБ одлучи да престане да ја пе ча 
ти банкнотата со апоенска вред ност од 500  
евра, иако првата серија од 500 евра оста
нува законско средство за плаќање.

На 6 декември 2021 година, Европската 
централна банка ја објави својата на мера 
да ги редизајнира банкнотите. Прет седа
телката на ЕЦБ, Кристин Лагард, изјави 
во соопштение за печат дека е време да се 
„преиспита изгледот на бан кнотите и да се направат поприродни за јавноста“.

Назначен е советодавен одбор од 19 члена, со по еден член од секоја земја 
членка на еврозоната, кој има задача да предложи теми за новите банкноти. По 
истражување на јавното мислење ќе се изберат мотивите за новите банкноти. Ко
нечната одлука за редизајнот се очекува да биде донесена во 2024 година.

Еврото донесе многу придобивки за Европа, особено за нејзините граѓани и  
бизниси. Единствената валута помогна да се одржат цените стабилни и да се за ш  
титат економиите на еврозоната од нестабилноста на девизниот курс. Ова им 
олесни на европските купувачи на домови, бизниси и влади да позајмуваат пари 
и ја поттикна трговијата во Европа и пошироко. Еврото, исто така, ја елиминира 
потребата за размена на валута и ги намали трошоците за трансфер на пари, по
едноставно патување и преселување во друга земја за работа, студирање или пен
зионирање.

Целта на еврото беше да го направи животот поедноставен, користејќи иста 
валута за работа и бизнис низ еврозоната. Силната меѓународна улога на еврото, 
исто така, има за цел да ја заштити економијата и финансискиот систем на Ев
ропската унија од девизни шокови, да ја намали зависноста од други валути и да 
обезбеди помали трошоци за бизнисите во земјите на ЕУ.

Годишнината од воведувањето на еврото претставува можност да се раз мис лу
ва за успесите и предизвиците. Еврото ја докажа својата издржливост кога беше 
ставено на тест, прво со финансиската криза, а потоа и со економските последици 
од пандемијата и последно енергетската криза предизвикана од актуелните кон
фликти и тензии. 

Еврото е втората најважна валута во меѓународниот монетарен систем. Рас
теч ката меѓународна улога на еврото, вклучувајќи го и неговото длабоко влијание 
врз финансиските средини се чувствува длабоко и широко во еврозоната и ев
ропската унија, но и надвор од границите на ЕУ.

ЕУ продолжува да работи на зајакнување на меѓународната улога на евро то и  
нејзино прилагодување на новите предизвици, вклучително и брзата дигита лиза  
ција на економијата и развојот на виртуелните валути. Така што, во јули 2021 го  
дина, Управниот совет на ЕЦБ го потврди почетокот на двегодишната фаза на  
истражување  на проектот за дигитално евро, која има за цел да ги испита мож
ностите за издавање дигитално евро, да се одговори на клучните прашања: како 
би изгледало дигиталното евро; за што би се користело; и кога би можело да би
де достапно. Врз основа на наодите од истражувањето, се очекува да се донесе 
одлука во 2023 година дали проектот ќе премине во фаза на имплементација. 
Доколку по успешен заклучок се одобрува за имплементација, ќе се донесе одлука 
за издавање на дигитално евро, што би било достапно за корисниците до крајот 
на 2025 година или почетокот на 2026 година.

Проектот за дигиталното евро е стратешки важен за еврозоната кој има по  
тенцијал да го зајакне финансискиот и монетарниот суверенитет и да го подоб ри  
функционирањето на еврозоната. Во исто време, дигиталното евро се очекува да  
биде атрактивно средство за плаќање и да ги поддржи иновациите во дигита ли
зираната економија, што ќе ја надополни готовината, но нема да го замени. Воедно, 
издавањето на дигитално евро не треба да ја попречува ЕЦБ во исполнување на 
својот мандат и не треба да ја нарушува финансиската стабилност.

Исто така, дизајнот на дигиталното евро треба да биде во согласност со по
широките цели на политиките, како што се спречувањето на перење пари, не за
конското финансирање и даночното затајување и спротивставувањето на упо тре
бата на дигитално евро за неоправдани цели.

Во надлежните институции на ЕУ се одвива обемна работа за еврото да биде 
долгорочен сигнал и симбол на Европа која е важна, која е отпорна, која е секогаш 
подобра од нејзината понова историја и секогаш исцртува подобра иднина.

лидија ТОПУЗОВСКА, поранешен советник во Комисијата

РеПУБлИчКА КОМИСИЈА ЗА КУлТУРнИ ВРСКИ 
СО СТРАнСТВО нА СОцИЈАлИСТИчКА 
РеПУБлИКА МАКеДОнИЈА

Меѓународната културна соработка на Република 
Северна Македонија претставува значаен дел од сѐ
вкупната соработка што нашата земја ја остварува со 
странство, во согласност со нејзините основни прин  
ципи  почитување на културната разноликост, отво  
реност кон другите култури и подготвеност на интер  
културен дијалог, преку размена на културни содржи
ни и реализација на заеднички проекти и програми, 
како на билатерален, така и на мултилатерален план.

Меѓународната културна соработка („културна 
ди пломатија“) на македонски субјекти од културата, 
во рамките на поранешната СФРЈ, се реализираше 
преку Републичката комисија за културни врски со 

странство на Социјалистичка Република Македонија.
Републичката комисија како посебно правно лице/тело ги вршеше работите кои 

се однесуваа на одржувањето, развивањето и унапредувањето на меѓународната 
соработка на Македонија во областа на културата, образованието и науката, го  
следеше развојот на културната соработка на тогашната СФРЈ со странство, како  
и соработката на републичките органи и организации со одделни држави и сора
ботката со меѓународните организации и ги координираше активностите во оваа 
област. 

Со Комисијата раководеше претседател, со потпретседател, а тие функции ги  
вршеа највидните културни дејци, меѓу кои беа Владо Малески, Ацо Шопов, ака
демиците Анте Поповски, Цветан Грозданов, Матеја Матевски и проф. др Борис 
Петковски.

КУлТУРнА ДИПлОМАТИЈА

Авторот е поранешен генерален секретар на Националната комисија за соработка со УНЕСКО 
и помошник – раководител на Секторот за меѓународна соработка и соработка со УНЕСКО 
во Министерството за култура, поранешен советник за мултилатерална соработка во 
Републичката комисија за културни врски со странство.

Комисијата за културни врски со странство имаше широк обем на активности 
кои и од денешен аспект можат да бидат третирани како културнодипломатски, 
за афирмирање на вредностите на Македонија во оваа област. Таа имаше инге
ренции да предлага културна програма за презентација на македонската култура 
во странство и да биде домаќин на меѓународни настани во републиката.

Републичката комисија исто така ги изготвуваше македонските предлози за  
пристапување на меѓународните конвенции и усвојување на билатералните про
грамите за културна соработка на тогашната СФРЈ со одделни земји, предлагаше 
организирање посебни културни активности и манифестации во земјата и стран 
ство, ги следеше, координираше и помагаше во нивното спроведување. Таа непо  
средно организираше и спроведуваше одделни културни активности и мани фес
тации во тогашната СФРЈ и странство како што беа „Југославија во чест на Св.  
Кирил“ во Рим, „Недели/денови на југословенска култура во странство“, но и до 
машните меѓународни манифестации како што се „Струшките вечери на пое зи
јата“, „Охридско лето“, „Мајски оперски вечери“, „Семинарот за македонски јазик, 
литература и култура“ и др. Воедно во нејзина надлежност беше и отворањето и 
работата на македонските лекторати во странство.

Републичката комисија за културни врски со странство беше одговорна и за  
соработката со УНЕСКО, што се одвиваше со посредство и координација на Наци
оналната комисија за УНЕСКО на СФРЈ со седиште во Белград. Во рамките на оваа  
соработка, преку Републичката комисија беше реализирано кандидирањето и впи  
шувањето на Охридскиот регион, најнапред како светско природно наследство 
(1979 г.) и потоа како светско културно наследство во УНЕСКО (1980 г.). Во рам
ките на Комисијата постоеше и Редакциски одбор задолжен за печатење на ма
кедонското издание на списанието „Гласник на УНЕСКО“ (месечно издание на 
Ор ганизацијата, што во СФРЈ се печатеше на македонски, српскохрватски и сло
венечки јазик). 

 Од осамостојувањето на нашата држава до денес, улогата за креирање, раз
вој, поддршка и реализација на меѓународната културна соработка ја презеде Ми  
нистерството за култура преку својот Сектор за меѓународна соработка и сор а 
ботка со УНЕСКО во чијшто состав влегоа поголем дел од вработените на неко
гаш ната Републичка комисија за културни врски со странство. Нашата држава 
стана членка на УНЕСКО на 28.6.1993 година, а наредната година во март 1994 
го дина со одлука на Владата е востановена Националната комисија за УНЕСКО. 
Неј зиниот секретаријат како стручно и административно тело дејствува во рам  
ките на Министерството за култура. Изборот овој Секретаријат да биде во рам ки 
те на Министерството за култура всушност претставуваше континуитет на актив
ностите на УНЕСКО кои се реализираа и следеа во поранешната Републичка ко
мисија за културни врски со странство.    



Дипломатски летопис

59

никола КОлеСКИ, дипломат

фРАнцУСКИ ДИПлОМАТСКИ АРхИВ (1)

Меморијата на било која материја или одредена 
прецизна тема на интерес од научен карактер може  
да се провери преку факти кои се чуваат во архи ви
те, дали домашни или институционални. Личности 
кои биле дел од создавањето на историјата своите 
сеќавања ги пренесуваат во пишана форма како фељ 
 тони, документи, статии, книги, научни трудови, 
учебници, но и јавни предавања, дебати или интер
вјуа. 

Под поимот архива може да се подразберат по  
веќе видови на класифицирани елементи. Во завис  
ност од која област со научноистражувачка дејност  
се бавиме, архива е поим во различни форми на ар

тефакти, материјални, предметни, пишани, аудио, фотографии и картографски 
материјали. 

Создавањето на архивата од гледна точка на истражувач, кој во одредена ме  
ра може да се именува и како критичар во своето работење, претставува подре
дување на сопствените трудови во временска низа, на прогресивен начин, како 
што напредуваат истражувањата. Постапно, оние елементи кои повеќе не влијаат 
на истражувачкиот процес и не се релевантни се оставаат на страна. За нив се во
ди посебен попис во вид на библиографија од предметната материја на интерес, 
посебна библиографија, листа и список со предметни зборови или индекс. 

Според класичната дефиниција, архивски документ е документ, без оглед на  
неговиот датум, форма и медиум, кој природно бил создаден или примен од фи  
зичко или правно јавно или приватно лице, во даден момент, во текот и при вр
шење на своите вообичаени активности. Меѓународниот стандард ISO 51271 го де 
финира документот како „снимена информација која може да се третира како еди 
ница во процесот на комуникација, без оглед на нејзината форма и карактеристики“. 

Голем број записи го поткрепуваат фактот дека, по својата етимологија, доку  
ментот поддржува и еден вид учење. Архивскиот документ не е каков било доку   
мент. Документот фактички прикажува информации кои можат да бидат набљу

дувани и кои оставаат простор да бидат предмет на анализа, да се користат за 
сопствена професионална дејност, за прибирање факти и информации, лично на д  
градување и учење или одбрана на своите права и да се трансформираат во знае
ње, да се извлекува од нив значење, а понекогаш и убедување. Од оваа гледна точ
ка, секоја форма од која се учи може да се смета за документ. Информацијата што 
најверојатно ќе ја пренесе архивскиот документ е збир на докази или сеќавања 
поврзани со активноста на лицето кое го изработило (издало или примило). Тоа е 
информација наменета пред сè за креаторот (правното лице), а потоа, евентуално, 
за други заинтересирани корисници. 

Понатаму, под поимите архива, архивирање се подразбираат различни начини  
на организација на документите и предметите кои се чуваат во посебно определени 
и засебни простории под соодветни пропишани начини и услови. 

Како денес да се дефинира архивата? Авторите Етиен Антем и Понсет Оли вие1  
во својот труд „Фабрика за архиви, фабрика за историја“ од 2004 година потен
цираат дека е неопходно да се разликува „истражувач од историчар“ на архивата. 
Прават разлика меѓу „користење што современиот истражувач може да го направи 
од своите архиви“ и „историската употреба“. Тоа е „она што било создадено од 
луѓето од претходните векови, што објаснува како и зошто овие документи се ар
хивирани и зачувани со текот на времето“. 

Дадени се различни дефиниции од голем број автори од различни земји за 
ор ганизирање на архивата. Пред да се дефинира каква било интелектуална или 
научна димензија, не треба да се заборави дека статусот на архивата е дефиниран 
со закон. Бидејќи во овој текст конкретно ќе се занимаваме со архивската практика 
којашто ја применува Франција, законот од 3 јануари 1979 година кој сè уште е во 
сила дефинира што може да се смета за архива: „Сите документи, без оглед на 
нивниот датум, нивната форма и нивната материјална поддршка, произведени и 
примени од кое било физичко или правно лице и од која било служба или ја вен  
или приватен орган при вршењето на својата дејност. Организирањето за чу ва  
ње на овие документи е од јавен интерес, како за целите на управувањето и оправ
дувањето на правата на физичките или правните лица, јавни или приватни, така 
и за историската документација на истражувањето“. (член 1). 2 

Македонскиот „Закон за архивски материјал„ објавен во службен весник на Ре
публика Македонија, број 95 од 26 јули 2012 година, ги утврдува одделните пои ми 
употребени во Законот за дефинирање на материјалите. Компаративната анализа 
направена на двата закони ја оправдува потребата од национална стратегија за  
заштита и чување на архивскиот материјал, соодветно спрема условите кои нала
гаат да се класифицираат материјалите и законски да бидат заштитени. 
1  Étienne Anheime et Poncet Olivier (éd.) 2004. « Fabrique des archives, fabrique de l’histoire », Revue de 
synthèse, vol. 125 (numéro spécial).  

2  Bertrand Müller, « A la recherche des archives de la recherche. Problèmes de sens et enjeux scienti
fiques ». Genèses. Histoire et sciences sociales, 2006, N° 63, pages 424.

Начинот и видот на организација на архивата или архивирањето е во сооднос со 
самата природа на институцијата којашто ја извршува специфичната активност за 
селекција и распределба на материјалот со кој располага, за негова конзервација и 
заштита. Архивската граѓа којашто се обработува е различна за секоја институција 
поединечно. Архивскиот материја кој го архивира министерство за обрана потполно 
се разликува од обработената архивска граѓа од министерство за култура или од 
артефактите на еден музеј кој има изложено поставки од ликовната уметност или 
археолошкоисториска природа. Еден универзитет, со природа на работење како 
научноистражувачки центар, својата архива ја темели врз произведени стручни 
статии, годишници, зборници, дипломски трудови, магистерски трудови или док
торски дисертации. Организирањето, систематизацијата и обработувањето на ар  
хи вската граѓа конкретно во министерство за надворешни работи е проценка на  
расположливиот материјал за работа од секоја држава поединечно. Научниот 
труд со наслов „Анализа на современите дипломатски архиви“ од Марлиз Расин 3, 
ја претставува можноста на организирање и обработка на архивскиот материјал 
кој е достапен за архивирање во министерствата за надворешни работи, вна треш 
ни работи, одбрана и за економија. Авторката го истакнува фактот дека селекти
рањето на документите генерално треба да се изврши од архивисти и еминентни 
историчари, под надзор на историско друштво или национална комисија. Не со м 
нено тоа води кон продлабочена и сериозна активност при работењето со архив
ски материјал, каде со неопходна прецизност треба да се дејствува во насока на  
3 « L’analyse des archives diplomatiques contemporaines » Maryliz Racine, actes du 14e colloque internatio
nal étudiant du département d’histoire. 

градење и издигнување на совеста на вработените во институција како што е архив.  
Понатаму, во иднина обработениот материја т.е. архивската меморија адекватно 
ќе го претстави историскиот континуитет на настаните за кои идните научни ис
тражувачи ќе црпат точни податоци што ќе ги објават во најразлични ситуации и 
услови на општественото комуницирање.   

Дипломатски француски архив
Во понатамошните поглавја се обработени неколку сегменти од дипломатскиот 

архив од првата европска дипломатска пракса, француската. Франција е една од  
земјите основачи на Европската унија и членка на повеќе од 150 меѓународни ор  
ганизации и институции кои ги финансира (како што се, Совет на Европа, Органи
зација на Обединетите нации, Светска здравствена организација, Меѓународна 
организација на трудот, Меѓународниот кривичен суд и т.н.). Придонесите за 10те 
најголеми организации претставуваат 85% од вкупната алокација за меѓународни 
придонеси, без операциите за одржување на мирот. 

Министерството за Европа и надворешни работи на Француската република 
опфаќа богата и широка мрежа од дипломатски служби. Основната клетка, згра  
дата на самото Министерство, коешто е сместено во Париз на левиот брег на ре  
ката Сена, е дом на сите служби на надворешната француска политика која деј
ствува национално и геостратешки низ целиот свет.  

Институцијата државен секретар за надворешни работи е воспоставена во  
1589 година, кога е назначен Луј де Револ (Louis de Revol). Еден век подоцна во  
1680 година Шарл Колбер де Кроаси (Charles Colbert de Croissy), државен секре 
тар од 1680 до 1696 година, ги собрал своите документи, но и оние на неговите 
претходници, Хју де Лион (Hugues de Lionne) и Арно де Помпон (Arnaud de Pom 
ponne), ги стегнал во кожена црвена папка и на неа го втиснал грбот на своето 
семејство, „Змија“. 

По кралска наредба, собраниот материјал бил збогатен во текот на 18 век со 
државни документи од Ришелје (Richelieu), Мазарен (Mazarin), СенСимон (Saint
Simon) и со бројни амбасадорски преписки. Во 1761 година во Версај е изградено 
складиште за конзервација на архивите, кое се ползувало стотици години, а денес 
во него е општинската библиотека. 

Со декретот од 7 септември 1790 година се формирани Националните архиви. 
Сепак, архивите за надворешни работи не се вклучени во нив. Тие остануваат на 
ексклузивно располагање на дипломатите. Од 1830 година Националните архиви 
се отворија за историски истражувања. Кога во 1845 година била изградена Па
ла тата за надворешни работи, во неа дипломатската архива природно го нашла 
своето место. Во 1874 година во времето на Третата република, група дипломати, 
историчари и новинари добиваат задача да размислуваат за  подобрувањето на 

архивите и нивната достапност. Оваа група оформила Комисија за дипломатски 
архиви која постои и до ден денес, а во Министерството е оформен Оддел за ар
хиви.

катастрофалните последици од втората светска војна 
Војната од 19141918 година не ги поштеди архивите за надворешни работи кои 

беа сериозно оштетени. Истото се случи и за време на Втората светска војна и 
покрај преземените мерки за нивно зачувување. Те ковните политички и архивски 
материјали, како и доси ејата на странците во Франција биле уништени од гер
манската војска. За време на окупацијата, некои доку менти биле запленети од 
Гермаците, однесени се во Гер манија и до ден денес не се вратени во француските 
ар хиви. За време на битките за ослободувањето на Париз, пожарот на Палатата 
за надворешни работи каде се чува ле архивските материјали, во тнр. „архивското 
крило“ на Министерството уништи дел од архивите, а депоата со вредниот ар 
хивски материјал беа оштетени. 

По војната биле преземени обемни санации и реставрации на оштетените об
јекти. Архивското депото е реорганизирано според тогашните конзерваторски 
стандарди. Во исто време Одделот за архиви спроведува конзистентна политика 
за контрола на тековните архиви. Принципот на отворање на архивските фондови 
по период од поминати 30 години е воспоставен во 1970 година.

Двојната мисија на дипломатскиот архив
Директоратот за архив и денес продолжува да обавува двојна мисија во рам

ките на Министерството за Европа и надворешни работи: 
• со службите на Министерството, во Франција 

и во странство: го организира и надгледува 
управувањето со архивите на службите, обез
бедува зачувување на тековните архиви чија 
непосредна корисност е истечена и на службите 
им ги обез бедува документите потребни за 
нивната дејност;

• со јавноста: ги зачувува архивите, ги подгот  
вува истражувачките ин стру мен ти и ги подгот
вува со цел нивна достапност за истражувачите, 
ги нуди во своите две читални во Ла Курнев 
(La Courneuve) и во Нант, ги промовира овие 
материјали со организација на изложби и конференции, како и објаву  
 вање на трудови. 

По нивното сместување во Ла Курнев париските служби на управата на Архивот 
се реорганизирани во три одделенија. 

• Архивското одделение е одговорно за контрола, обработка и зачувување на 
архивата на Министерството за надворешни работи, како и за електронско уп ра
вување со документите;

• Јавниот оддел ги пречекува читателите и истражувачите, обезбедува правилно 
функционирање на просториите за консултации со архивите, ги координира ак
тивностите за промоција на збирките (тркалезни маси и симпозиуми, изложби); 
управува и со конкретни збирки: документи на институции и приватни архиви, 
Иконографски фонд, вонредни набавки и договори на Франција. 

• Библиотеката управува со стариот фонд на книги и периодични списанија 
што ги прави достапни за јавноста; добива тековно публикации и подготвува  из
вестувања наменети за службениците во Министерството. Од 2013 година таа го  
вклучува и Географскиот оддел, главно одговорен за истражување и ком пле ти ра
ње мапи за Министерството.

(Продолжува)

ПОчеСен КОнЗУлАТ нА РеПУБлИКА ПеРУ

Редакцијата на „Летописот“ го покани почесниот конзул на Република Перу, 
господинот Ненад Јаниќевиќ, да ни понуди повеќе информации кои би отвориле 
интерес за поинаков пристап кон Јужна Америка. 

„Почесниот конзулат на Репу бли ка Перу е единствен конзулат од Јужна 
Америка кај нас, прв мост во повеќе сфери на соработка помеѓу двете пријателски 
земји, но и кон другите држави од потконтинентот. Отворен е во 2011 година и е 
во комуникација со амбасадата на Перу во Букурешт, која ја има задачата да ја 
покрива нашата држава. Конзулатот е свртувалиште на десетината Перуанци кои 
живеат во нашата држава и обез бедува постојана и жива врска со татковината, но 
и задоволување на нивни потре би, олеснување и потпора за административните 
процедури за вадење на докумен тација и продолжување на лични карти и патни 
исправи“. 

Почесниот конзул Јаниќевиќ издвојува неколку настани што ги иницирал 
Почес ниот конзулат: 

„За одбележување е организирањето на Изложбата за Перуанска Амазонија, во 
која за првпат пред нашите граѓани беа претставени убавините и несе којдневните 
пејзажи на Перу. Огромен број посетители се восхитуваа во Археолошкиот музеј 
во Скопје. Целата поставка потоа беше изложена и во Националната галерија на 
музејот во Куманово“.

ПОчеСнИ КОнЗУлАТИ 
ВО РеПУБлИКА СеВеРнА МАКеДОнИЈА 

Тематскот блок за претставување на почесните конзулати во Република 
Се верна Македонија во овој број на Летописот го свртува вниманието на чи 
тателот на Јужна Америка. Овој далечен континент не е, а и во минатото 
не бил во фо ку сот на интересот на јавноста. За широката публика останува 
непознат, а во удар ните вести наоѓа свое место најчесто кога се случувааат 
политички превирања или природни непогоди. Наспроти ова, државите од 
Јужна Америка не ретко ги покриваа македонски дипломати како амбасадори 
на поранешна СФРЈ. Сепак овој потконтинент со докажани енормни депозити 
на минерали и суровини не заземе повисоко место во скалата на меѓународни 
односи на нашата држава.  

„Организиравме неколку промоции на перуанската 
литература во Скопје, Штип, Виница и Кавадарци, 
придружени со перуански спот, фолклор и музика. 
Тие наидоа на завиден интерес кај публиката што го  
забележаа локалните медиуми. На страната на Оп 
штина Виница, за промоцијата на кни гата `Кога љу
бовта победува во војната` на авторката Хилдеглад 
Ритлер, објавата  гласи: `Во науката, во фолклорот, во  
кул турата нема големи и мали, а јас како поче сен  
конзул сум овде да ги воспоставам култур ните мос
тови, да ја спојам науката, да ја развијам врската и 
да ја пренесам културата и уметноста, да ги поврзам 
бизнисмените од двете земји`. Присутните граѓани 
имаа ретка можност да научат повеќе за перуанската 
култура, но и да добијат примерок од книгата во 
комбинација со музичко ЦД“.

Почесениот конзул господинот Ненад Јаниќевиќ е 
адвокат и ја води семејната адвокатска канцеларија, 

основана во 1980 година. Тој е поранешен претседател на Адвокатска комо ра  
на Република Северна Македонија во неколку мандати и член на Меѓународната 
адвокатска унија со статус на национален потпретседател каде што ја извр шува  
функцијата на регионален секретар за Сектор 8, кој ги оп фаќа покрај наша 
та земја уште неколку држави меѓу кои се Турција, Грција, Бугарија, Хрватска.... 
Во текот на неговиот мандат нашата Комора направи некол ку значајни че кори  
на меѓународен план. Во Советот на адвокати и правни здру женија на Европ ската 
унија Комората се здоби со статус набљудувач, а тој е прет ставник во Советот. На 
Годишното собрание на Адвокатската асоцијација на држа вите околу Црно Море 
во 2003 година нашата Комора беше избрана за полноправен член. 

Адвокатот Јаниќевиќ е автор на книгите „Професионалната етика на адво ка
тите“ и „Стандарди за правично судење во кривичните постапки“, а учествувал во 
студиите на тема „Меѓународниот кривичен суд од гледна точка на адвокатите“ 
организирани од Европската правна академија во Трир.

Адвокатската канцеларија „Јаниќевиќ“ работи за редица клиенти на различни 
предмети, меѓу кои се оние од областа на граѓанско, стопанско, кривично, тру до 
во и семејно право, а е меѓу ретките кои се активни на полето на заштита на ин  
дус триска сопственост, заштита на пронајдоци, патенти, модели и мостри. Во 
текот на повеќедецениското работење во канцеларијата се обучени повеќе прав
ници кои се сега активни учесници во нашите правосудни органи.

Томислав СТефОСКИ, поранешен секретар 
на Извршниот совет на Македонија 

АКАДеМИК цВеТАн гРОЗДАнОВ (1936-2018)

Во април оваа година се навршија 4 години од смртта на големиот историчар 
на уметноста, ака демик Цветан Грозданов. Видна личност, легенда која со своето 
знаење, моќ, мудрост, ученост, ис тражувачки дух, со призната репутација создаде 
неиз бришливи дела за богатата културна историја на нашата земја. Научното 
творештво на Грозданов ги надминува рамките на нашата Македонија. Поз нат е 
како врвен византолог и признат на Бал ка нот и пошироко. 

Неговото отсуство не прави посиромашни за еден збор, една насмевка, со 
вет за зачувување на ненад минливите вредности. За него многу е напи шано, со 
држано во бројни написи, четива, енцикло педии. Допрва уште ќе се пишува, го 
вори, споменува. Ние, неговите пријатели и почитувачи на неговото дело, ќе го 
паметиме, ќе живее во нашите мисли и спомени, за што сме му многу благодарни.

Растеше и живееше во куќата под ѕидините на 
Самоиловите кули, под Охридско кале. Охрид е 
град со прекрасна местоположба, со извонредна 
архитектура, чар шија, со ретка култура, со цркви, 
базилики, сараи, џамии, со фрески, мозаици, рез  
би, со сликари, и писатели, со песни, музика... Со 
еден збор град исполнет со бо гат живот, непре 
кинат, непречен, слободен. Во тој амбиент Цветан 
од најраната мла  дост се радувал, се восхитувал и 
му се всадила помислата дека еден ден ќе толкува, 
пишува, раскажува на еден живописен јазик, 
обликува, ќе открива сѐ што е вредно и значајно 
сврзано за историјата на Охрид.

Тој предизвик го насочил по завршувањето на  
гимназијата да се запише на Фи лозофскиот факултет во Белград на групата ис 
торија на уметноста. Сту диите ги завршил со одличен успех. Дипломскиот труд му 
бил високо оценет. Специ ја ли зирал, надградувајќи го своето знаење, а уште како 
студент работел со познати кон зерватори во црквата Света Софија и други цркви. 

Професионалната кариера ја започнал како кустос во Народниот музеј Охрид. 
Специјализирал и се усовршувал во Париз, Франција. Докторирал, напредувал во  

СеќАВАњА

струката и го достигнал највисокото научно звање  редовен професор на Фило
зофскиот факултет Скопје.

Избран е за член на МАНУ во 1996 година и беше нејзин претседател во два 
ман дата (2004 – 2008).

Според временскиот период неговиот научен и живописен интерес опфаќаше 
повеќе векови од најраните појави на културата и уметноста на стариот век, сѐ до 
денешни дни. Да се спознае толку долг временски период на истражување беше 
резултат на неговата посветеност, енергија, акумулирано знаење, аналитичност, 
не само во потесна смисла на зборот во неговата област, туку и во сродните на уч 
ни дисциплини. Поседуваше енциклопедиска меморија. Имаше изострено око и кри 
тичка мисла. Неговите излагања во познатата куќа Уранија како дел на програмите 
на МАНУ секогаш беа масовно посетувани и слушани. При секоја посета на Ох
рид на видни личности и истакнати државници, Цветан беше повикуван да го 
презентира охридскиот раскош. Неговиот творечки опус содржи повеќе од 300 
научни трудови, а избраните дела се објавени во повеќе томови.

Покрај едукативната дејност на Универзитетот Свети Кирил и Методиј, извр шу 
вал повеќе должности и функции во државните органи и општествени тела, 
меѓу кои претседател на Комисијата за културни врски со странство, член на Из
вршниот совет на Собранието на СРМ, министер за култура во Владата, член на 
Комисијата на УНЕСКО, воедно бил и надворешен член на САНУ. Добитник е на 
многу награди и признанија во областа на науката, образованието и културата.

Дел од неговото творештво сум прочитал. Често ми подаруваше негови творби 
при посета на неговиот кабинет во МАНУ каде во релаксирачка атмосфера збору ва 
ше за минатото и сегашноста. Секогаш имаше нешто ново да се чуе и научи. Не
пресушен бунар.

Беше добар соговорник. Мајстор да изнајде решение ако оцени дека поле 
миката може да доведе до несакани последици. 

Го познаваше менталитетот на македонскиот човек, а особено на граѓаните на 
Охрид. Во охридската средина Цветан беше ценет, почитуван, човек со авторитет. 
Еден од ретките кој знае како зборува, однесува, како мисли еснафот од градската 
средина, а особено варошани. Секој негов престој во Охрид беше празник, а по себ  
но во летниот период. Се среќававме во познатата кафеана „Летница“ и кафулето 
„Галерија“, најчесто со Драги Стефанија, Миле Битрак и други пријатели. Од време  
на време ни се придружуваше неговата сопруга академик Вера Битракова Грозда
нова. 

Цветан со своето држење оддаваше вистинско вродено господство. Личност со 
достоинство и доблест, скромен, не секогаш добро разбран. Човек со неверојатна 
духовна енергија и жилавост што го челичи да издржи во работата, да го оствари 
својот сон и замисла на која се посветил. На еден така моќен и позитивен дух 
каков што беше Цветан, со голем оган и сила во себе, кој оставил неизбришлив 
белег не можеш да не се поклониш и да оддадеш признание за стореното за нашата 
татковина.

Благој ЗАшОВ, амбасадор  

АМБАСАДОР БлАгОЈ  МИхОВ – БАче

Како Дипломатски клуб продолжуваме да се 
сеќаваме на нашите претходници, на оние кои 
учествуваа во почетните форми на дипломатска 
активност на државата и на организираната по
ста веност на органот за односи со странство, што  
му претходеше на сегашното Министерство за 
на дворешни работи.

Како еден од најстарите дипломати од времето 
на Секретаријатот за односи со странство дадов 
иницијатива во овој број да пишуваме за вториот 
по ред секретар на овој републички орган во сос
тав на тогашниот Извршен совет, за Благој Михов 
– Баче. Тој во јануари 1972 година на таа функција 
го наследи Димитар Колемишевски – Тени. Во тоа 

време, до летото во 1974 година, Михов раководеше со скромна екипа 14 вработени. 
Во 1973 година беа донесени уставните амандмани на сојузниот Устав со кои им беа 
дадени соодветни овластувања на републиките во креирањето и спроведувањето 
на надворешната политика на Југославија. Едно од прашањата за кои тогашна Со
цијалистичка Република Македонија беше заинтересирана беше македонското на  
ционално малцинство во соседните земји. На предлог на Југославија, и во согласност 
со Извршниот совет на СРМ, во летото 1974 година во Охрид беше организиран 
Се минар за националните малцинства. Главен организатор на овој семинар беше 
Секретаријатот за односи со странство со кој раководеше Михов, а со семинарот 
претседаваше Димче Беловски.

МАКеДОнСКА ДИПлОМАТСКА гАлеРИЈА

оД биографиЈаТа на благоЈ Михов - баче
Благој Димко Михов Баче е роден на 23.10.1929 

година во Велес, каде го има завршено и основното 
образование. Како ученик се вклучил во НОАВМ но  
сејќи пошта за потребите на Велешкиот одред како  
и пренесување на борци и нивно криење во без бед 
ни куќи. Гимназија завршил исто така во Велес. Ин
тересно е што во гимназија професор по македонски 
јазик му бил еден од идните патријарси на Македон
ската православна црква Господин Гаврил, кој му 
ја всадил љубовта кон книгата. По завршување на 
гим назијата се запишал на Високата новинарско ди
пломатска школа во Белград и ја завршил во 1952 
година.

Михов работел како новинар во весниците „Млад Борец“ „Стопански весник“ и 
„Нова Македонија“, каде главен и одговорен уредник бил Борче Миљовски и заради 
тоа Михов наместо само Б.М. на написите се потпишувал со Б.Д.М.

Во 1955 година е назначен за секретар на Општина Свети Николе, од каде работи 
и како дописник на „Нова Македонија“. Во 1958 г. се враќа во Скопје како новинар 
во „Нова Македонија“. 

Наскоро е назначен за директор на Претпријатието за поправка на коли и ло
комотиви скратено и познато како ЗОКИЛ при Железницата. Во ЗОКИЛ тогаш се 
вработиле млади машински инженери како Давидовиќ, Черепналковски и други 
кои покасно станаа професори на Машинскиот факултет во Скопје.

Во 1964 година е преземен од Борко Темелковски, тогашен Сојузен секретар за 
стопанство и член на Сојузниот извршен совет на ФНРЈ, како  шеф на Кабинетот. 
По разрешувањето на Борко Темелковски, Благој е назначен за советник при Со
бранието на ФНРЈ во Комисија за стопанство. 

Во 1967 година се враќа во Скопје и работи во Бирото за документација на Извр ш 
ниот совет на НРМ, кое прераснува во Секретаријат за информации при Извршен 
Совет на НРМ, а Благој Михов е секретар на Секретаријатот. Од таа функција е 
именуван за секретар на Секретаријатот за односи со странство. 

Во 1974 година Благој Михов беше назначен за Генерален конзул на СФРЈ во 
Братислава, Словачка односно тогашна Чехословачка. 

Заради поавтентично прикажување на натамошниот живот и работа на овој ма
кедонски дипломат се обративме до неговата ќерка Емилија Михова. Таа раскажува:

“Во Братислава Генералниот конзулат беше во истата зграда со резиденцијата. 
Мисијата беше составена од пет члена речиси од сите републики на СФРЈ. Во бли 
зина живееше Александар Дубчек, носителот на Прашката револуција, когошто 
при крајот на мандатот почнавме да го среќаваме. Пред тоа веројатно беше во 

домашен притвор. Во Братислава имаше голем дипломатски кор. Имаше генерални 
конзули од сите тогашни членки на Варшавскиот пакт. Во Конзулатот имаше многу 
работа поради тоа што во Братислава имаше многу југословенски и македонски 
претпријатија. Така, од Скопје беа „Бетон“ и „Пелагонија“ со дирекции и работници, 
како и Ин теримпекс со свое претставништво. Исто така, на Универзитетот во 
Братислава имаше многу студенти  Словаци од Војводина. Имаше и наши луѓе 
со приватни сла  ткарници т.е. сладоледџии. Освен тоа, на само 50 км е Виена со 
уште поголем број на Југословени. Вратите на Конзулатот како и на приватната 
резиденција беа пос тојано отворени за сите.

Татко ми уште пред да оди пробаше да научи словачки и беше убеден дека знае.  
Првиот ден кога стасале во Братислава (јас не бев со нив) биле сместени во хотел. 
Татко ми сакал да ми се јави по телефон и да каже дека се добро. Но, рецеп цио нер
ката му рекла ,,Аh, musite c`akat dvetri hodin“. Тој не ја разбрал дека се работи за 
дватри саати туку помислил дека за дветри години ќе добие врска. 

Во Братислава татко ми имаше пријатели и меѓу уметниците. Еден од нив, кај 
кого во атељето нешто насликал во масло, го убедил да почне да слика. Првата 
слика беше „Сончогледи“ и мнозина ја бендисале. На таа тема наслика една дузина 
и ги даваше на сите што ја бендисуваа. Ја сликаше за неколку часа“.

Михов во 1978 година се враќа во Скопје и беше именуван за советник во Ре пу
бличкиот секретаријат за односи со странство.

Во 1981. год. заминува во Картум, како ополномоштен амбасадор во Судан, и не
резидентен во Чад и Нигер. За тој дел од животот на Благој Михов неговата ќерка 
раскажува:

„Амбасадата имаше повеќе вработени од кои амбасадорсекретар, воено аташе, 
шифрант, административци а имаше и Суданци. Амбасадата беше во градот, а ре
зиденцијата во делот од градот каде беа резиденциите на сите мисии. Судан бе  
ше членка на Движењето на неврзаните и во тоа време претседател беше Ни ме
ири. Судан ја сметаше СФРЈ за пријателска земја од многу голема важност. Низ 
Ју    гославија, па и во Скопје, имаше нивни студенти а во Судан завршени лекари, 

сто матолози и инженери, така што Ми хов  
имаше голем круг на лични пријателства. 
Дипломатскиот кор беше голем. Судан е 
голема по површина држава, но пого ле 
миот дел е пустина. Народот ја сакаше 
Ју гославија и секако, Тито. При голе ми 
от „Пат на неврзаните“, Тито го посе ти  
и Судан. Во јужен Судан, кој во тоа вре ме  
се уште не беше поделен, при посета од  
страна на Михов со сопругата во хотелот  
им го дале апартманот во кој престоју 
вал Ти то. Ова ми е интересно заради тоа  
што јужен Судан бил една недојдија, но наши претпријатија, тогаш веќе ООЗТ,  
таму бу шеле бунари за вода, така што Тито стасал и таму. Имено, Геотех никаЗа  
греб и Пар ти зански путБелград во Судан имаа големи градилишта со меха ни за  
ција и многу вработени. Директорот на Геотехника во Судан имаше прекар Пу с тин
ска лисица, бидејќи ги имаше поминато сите земји од Блискиот Исток.

Интересен беше односот на Михов со вработените Суданци, кои не беа навик
нати на таков близок и пријателски однос од белци па и од претходни дипломати 
од Југославија.

Михов од Судан се врати во 1985 година и беше именуван за советник во Ре пу б 
личкиот секретаријат за односи со странство.

Во 1986 година беше назначен за директор на Архивот на СРМ, каде остава бе
лег во работењето. Имено, во овој период е изработен Елаборат за идното струк ту
рирање на Архивот како и предлог  закон за архивско работење. Архивите во СРМ  
работеле како одделни единици во секој поголем град, така што за време на него
вото раководење се втемелил новиот Државен архив на СРМ. 

Во 1990 година Михов Благој замина во пензија.
Почина на 30.12.2002 година по кратко боледување“.

Почитувани,
Со голема благодарност одговорив на Вашето барање за евоцирање спомени за 

мојот татко Благој Михов. Сметам дека Вашата идеја за сеќавање на поранешните 
дипломати има големо значење како за нас, нивните потомци, така и за следните 
генерации вработени во Министерството за надворешни работи на РСМ. Баче мно  
гу сериозно се прифаќаше за секоја работа и знаеше често со вицеви да создаде при
јатна работна атмосфера. 

Со почит,
Емилија Михова

Салим КАДРИ КеРИМИ, дипломат во пензија 

ВО ЗнАК нА ПОчИТ КОн Уфе елеМАн ЈенСен, 
гОлеМИОТ ПРИЈАТел нА МАКеДОнИЈА

На 18 јуни 2022 година, на 80 годишна возраст, во Копенхаген, почина Уфе Елеман 
Јенсен (Uffe Ellemann Jensen), еден од најистакнатите политичари на Кралството 
Дан ска. Тој беше роден на 1 ноември 1941 година. Почнувајќи од 1982 година и сè 
до крајот на неговиот живот  цели четири децении извршувал мошне важни фун к 
ции, на домашен и меѓународен план. Имено, во периодот од 10 декември 1982 до 
25 јануари 1993 година, тој бил МНР на Данска, од 1984 до 1998 година, лидер на 
Либералната партија – Venstre, од 1995 до 2000 година, претседател на Европските 
либерали, додека од 1998 и сè до крајот на неговиот живот, бил претседател на Бал 
тичкиот форум. Уфе Елеман Јенсен истовремено се смета за основоположник на 
новата доктрина на данската надворешна и одбранбена политика, наречена „Док
трина Уфе Елеман Јенсен“. Во последната фаза од студената војна, тој важеше за 
еден од клучните политичари на Нордискиот регион и Европа во целина и силен 
поддржувач на НАТО и на ЕУ и на признавањето на обновената самостојност на три 
те балтички земји (Естонија, Литванија и Латвија) и на нивната интеграција во ЕУ.

Ние, граѓаните на Република Северна Македонија Уфе Елеман Јенсен ќе го па
ме тиме како еден од најпрагматичните дански и европски политичари, кој уште од  
самиот почеток на процесот на осамостојувањето на нашата земја, застана во прин  
ципиелна одбрана на барањето за признавање на Република Македонија и за нејзи
но меѓународно етаблирање. Во повеќе наврати и во разни својства директно им  
се спротивстави на разните грчки гледишта и блокади. На 11 мај 1992 година, на Ми 
нистерскиот состанок на ЕЗ во Брисел, кога уште еднаш беше одложено призна
вањето на Република Македонија од страна на ЕЗ, данскиот МНР Уфе Елеман Јен
сен побарал ЕЗ веднаш да ја признае Република Македонија. Овој предлог бил под  
држан уште од страна на МНР на Холандија Ханс Ван ден Брук (Hans van den Broek). 
По спротивставувањето од страна на Република Грција ова прашање било одложено 
и решено ЕЗ во Скопје да испрати посредничка „Работна мисија“.

За време на посетата на Република Македонија, на 13 јануари 1993 година, МНР 
Уфе Елеман Јенсен, во својство на тогашен претседавач со ЕЗ ѝ даде најнепосредна 
поддршка на Република Македонија, бараќи вршење притисок од страна на ЕЗ врз 
Република Грција за прекинување на дипломатската блокада кон Република Ма
кедонија, која ја оцени како „црно петно врз нивната совест“.

На 21 април 1994 година, кога Уфе Елеман Јенсен веќе не беше МНР на Данска, 
во интервјуто за „Нова Македонија“ застана во директна одбрана на правото на 
секој народ на самостојност. 

Голема заслуга за ваквиот проактивен однос на Кралството Данска, кон самос
тојноста на Република Македонија, му припаѓа токму на Уфе Елеман Јенсен, кој уште 
од самиот почеток застана во принципиелна одбрана на барањето за признавање 
на Република Македонија и за нејзино меѓународно етаблирање. Во повеќе наврати 
и во разни својства, тој директно им се спротивстави на грчките гледишта кои го 
блокираа тоа етаблирање со Уфе Елеман Јенсен имав прилика да се запознам за вре  
ме на посетата на МНР на Република Македонија Антонио Милошовски на Копен
хаген, на 10 април 2008 година, .

За неговиот исклучителен придонес во развивањето и зацврстувањето на прија
телските односи и соработката на Република Македонија со Кралството Данска, 
како и поради неговите заслуги во јакнењето на меѓународната положба и углед на 
нашата држава, во февруари 2010 година, претседателот на Република Македонија 
Ѓорги Иванов на Уфе Елеман Јенсен му го додели највисокото македонско државно 
признание  Орденот „Осми септември“.

Во текот на втората половина на 2009 година, реа лизирав интензивна “email 
дипломатија”, во рамките на неговото информирање за одликувањето што ПРМ Ѓ. 
Иванов планираше да му го додели за неговите заслуги за афирмацијата на Репуб 
лика Македонија и за неговото убедување за прием на од ликувањето во Скопје а 
не во Копенхаген, како што тој првично сугерираше. На крај од повеќе месечната 
комуникација Уфе Елеман Јенсен прифати да замине во Скопје, а церемонијата на 
доделувањето на орденот се реализира во средината на февруари 2010 година. 

Република Северна Македонија и нејзините граѓани никогаш нема да ги забо ра   
ват заслугите и придонесот на овој голем син на данскиот народ и вечно ќе му би  
дат благодарни за сè што направи на планот на меѓународното етаблирање на на
шата земја. 

Почивај во мир и вечна ти слава драг пријателе!

Салим  

                                

 

 

 
МНР А.Милошоски со Уфе Е.Јенсен, Амбасада на РМ во Копенхаген, 10.04.2008 год. 

Санта АРгИРОВА, новинар  

ИлИнКА МИТРеВА (1950-2022)

Во нашиот последен телефонски разговор кога са 
кав, барем на миг, да ја оттргнам од момен тот ја пот
се тив на таа екстремно напорна 2005 година кога како  
вистинска тигрица се бореше за добивањето на канди
датскиот статус на Ма ке донија. Ја вратив на средбата 
и разговорите со тогашниот премиер на Велика Бри
танија Тони Блер, кога настојуваше уште еднаш да го 
потсети, уште еднаш да му укаже дека заслужуваме да 
продолжиме напред. 

Да, таа ми рече, му кажав: „Господине Пре ми ер, немојте да ја заборавите Ма
кедонија“, а тој ми одговори: „Да, Македонија заслужува да добие божиќен подарок“.

Тие беа последните зборови што ги слушнав од големата Илинка Митрева. Таа 
што гледаше многу далеку, а живееше во мигот. Таа што со убеденост, после долга 
елаборација, со стисната тупаница на европскиот комесар за надворешни работи 
Кристофер Патен му рече: „Македонија направи сѐ, сега ќе аплицираме за членство 
во Унијата, а вие размислете каков одговор ќе ни дадете“. И со тоа го заклучи раз
говорот.

Особено се гордееше со три  моменти. „Нема да го заборавам утрото на 4 ноем  
ври 2004 кога тогашниот американски амбасадор Лоренс Батлер влезе во кабине
тот на Претседателот на државата со зборовите: 
Од денеска сум амбасадор на Со единетите Аме
рикански Држави во Република  Македонија“.

Вториот момент, во раното утро на 17 де кем  
ври 2005 г., кога нејзиниот колега, МНР на Лук
сембург, Жан Аселборн, прв, ѝ се јави од Брисел 
и ѝ ја соопшти веста за доделениот статус на кан
дидат за членство во ЕУ.

И третиот момент  нормализацијата на од но
сите со Народна Република Кина.

Кога во едно интервју, по добивањето на кан 
дидатскиот статус, ја прашаа: „Да ли Македо нија  
и ЕУ се одалечени како Земјата и Месечината“, таа одговори: „Пред четири го 
дини граѓаните ни дадоа задача да ѝ го вратиме достоинството на Република 

Македонија. Ние тоа го направивме. Не беше лесно да се отвораат затворени 
врати. Никој не може да ги побие фактите. Денес од земја во изолација Македонија 
е почитуван член на меѓународната заедница, на НАТО, земја кандидат за членство во 
Европската унија. Членството во НАТО е извесно. Отворен е патот за влез на стран
ски инвестиции. Преговараме со Европската комисија за олеснување на визниот 
режим. Наместо земја во која се испраќаа мировни мисии, Македонија станува 
привлечна туристичка дестинација. Далечините песимистички ги мерат само оние 
кои немаат смелост да тргнат кон целта“.  

Во постојана битка, како што велеше „со дежурните катастрофичари кои пос
тојано не убедуваат дека не нè бидува, дека немаме шанси, дека секогаш треба да 
се влечкаме и да чекаме што ќе ни донесе судбината“. 

* * * 
Со нова клима во релациите со македонските иселеници. Уште една нејзина цел  

и задача на новоформираниот Сектор за иселеништво во Министерството. „Ос тва
ривме поактивен однос кон нашите иселеници. Тука пред сѐ мислам на зачувување 
на врските со родниот крај, идентитетот, јазикот, но и афирмацијата на Република 
Македонија во средините каде што живеат и дејствуваат иселениците. Моите по
сети на Австралија како прв министер, на Канада, на Америка, на европските земји, 
беа и во функција на создавање можности како да си помогнеме едни на други, во 
сите сфери, вклучително и економската“, тогаш изјави Митрева. 

Во таа 2006, оценката на европските 
партнери беше – извонреден успех за извон 
редно кусо време. Тогаш, во пресрет на  
Самитот на НАТО во Рига, Митрева рече  
дека е неопходен континуитет за оствару 
вање на нашите стратешки цели, да се про 
должи со активна и ефикасна надворешна 
политика. Со гордост најави де ка Охрид е 
избран да биде во наредната 2007 година 
домаќин на состанокот на Евро атлантскиот 
партнерски совет, на 700тини гости, ми 
нистри од НАТО членките и земјите парт 
нери на Алијансата... Знаеме што следуваше 
наместо континуитет... За жал... Беше 
ставена точка на оптимизмот... 

Го донесе Законот за надворешни работи, за прв пат по 15 години од независноста на 
државата, со кој се предвидуваше две третини од амбасадорите да бидат кариерни 
ди пло мати. Го сметаше за најголема инвестиција во професионализацијата на маке
донската дипломатија. Оценката за работата на амбасадорите или дипломатите 

не ја формираше според партиската припадност. Велеше критиката мора да биде 
издржана. Сега сите и требаме на државата. Никој не треба да ги штеди своите на
пори почнувајќи од мене...

Се сеќавам како го започна своето обраќање на Манифестацијата „Вечер на 
фран  кофонијата“ на 29 март 2005 година во Скопје, со парафраза на стиховите 
на прекрасна песна од Ив Дутеј: „Да се најдат зборови кои ни недостасуваат за да 
мо  жеме да се разбереме... и потребната сила за да живееме во хармонија“. Овие 
зборови, како и нејзините дела се живи и денес.

Ни требаат луѓе како Илинка Митрева. Почитувана и на Запад и на Исток, почи
тувана од сите нејзини колеги, како и од претседатели на држави, премиери... Ни 
требаат луѓе за кои странските весници ќе напишат: „Ако ја немаше Илинка Ми т 
рева ќе требаше да ја измислиме“ или „Ја нарекуваат тигрица од Балканот, не 
затоа што е сурова или свирепа, туку затоа што е жестока и со страст за својата др
жава“ или „Митрева поради својата убедливост, остар јазик и непосредност стана 
миленичка на западната дипломатија. Подеднакво ја сакаат во своето друштво и 
Пауел и Патен, иако сѐнешто им кажува“... Точно е дека таа беше светски играч од 
мала земја. Нејзините успеси ниту можеле, ниту можат да бидат минимизирани. 
Ако веќе неа ја немаме барем да има такви кои ќе го следат нејзиниот пример. 

* * *
Се сеќавам, кога им се обрати на новинарите во Охрид, во октомври 2004, на 

заедничката прес конференција со колегата од Франција, Мишел Барние, каде 
се одржуваше неформална средба на шефовите на дипломатиите на Албанија, 
Хрватска, Србија и Црна Гора, БиХ. Иницијатива што токму Митрева ја крепеше. 
Тогаш рече: „Се согласивме да ги зајакнеме нашите напори кон трансформирањето 
на Балканот во регион на нови можности, на економски просперитет, во регион 
кој не само географски и цивилизациски, туку и политички станува неделив дел на 
обединета Европа и НАТО“. 

Во македонскиот ôд е вградено делото на Илинка Митрева, достоинствена, а 
не арогантна. Борбена, но фер играч. Жената за која најголем подарок беше букет 
од полско цвеќе или жолти рози. Жената што сакаше да разговара со луѓето на 
улица, на пазар, во такси...велеше, тие се искрени соговорници, ме држат на земја...
Министерката што сакаше точност, дисциплина, работливост и поенти. Лидер што 
покренуваше, даваше смисла на сиот вложен напор. Кога би можела да го вратам 
времето, како нејзина најблиска соработничка, со сите сили би ѝ бранела да се дава 
така беспоштедно за работата ама, знам дека не би успеала, Македонија, за неа, не 
беше работа...

Често ѝ се обраќаа со прашањето – Многу патувате, како издржувате?„Тоа е, 
верувајте, единственото прашање на кое немам одговор. Кога ќе почнам самата да 
се прашувам или пак да размислувам на таа тема, тоа веројатно ќе биде првиот 



Број 14, 2023

78

знак на замор. За сега, одам напред, со полни едра ....Како да се чуе нашиот глас? 
Како да се соопшти нашата приказна? Со седење дома, во очекување целиот свет 
да ни дојде на гости? Светот не може да не запознае по телефон. Многу комотно е 
да се води надворешната политика од мојот кабинет . Но, се плашам дека тогаш 
многу од вратите што сега ѝ се отворени на Република Македонија ќе останеа 
затворени. Денес Македонија е земја за почит, земја со углед. Македонија со своите 
цивилизациски, културни, естетски привилегии е вистинско богатство за Европа, 
зборуваше Илинка Митрева.   

Постојано ми се врти филмот за тие четири херојски години, за честа да работам 
за уникатен човек. Бескрајно ја сакаше својата татковина и не се штедеше да се 
бори за неа. Покрај неа имав чувство дека сме голема и моќна земја. 

„Немам многу слободно време, а имам голема носталгија по омилените места и  
навики“, рече Митрева во едно интервју. „Патувањата ми го ускратуваат утринското 
кафе со сопругот, семејниот ручек со синот дома или во „Идадија“, „Јоле“... Ми недо
стасуваат вечерните прошетки долж „Ленинова“... Само нашите липи мирисаат и 
кога гранките се голи... “ 

Кога би можела да го вратам времето, како нејзина најблиска соработничка, со 
сите сили би ѝ бранела да се дава така беспоштедно за работата, ама знам дека не 
би успеала, Македонија, за неа, не беше работа...

Ми беше највисока чест да работам со неа и за Илинка Митрева. 

Проф. д-р Татјана ПеТРУшеВСКА (1967-2022)

Проф. Петрушевска останува во нашите споме ни 
како ценет соработник на редакцијата на „Ди пло 
матскиот летопис“ и секогаш инспиративен со говор  
ник. Со своето познавање на правото на Ев роп ската 
унија беше во состојба да ги анализира ефектите на 
тековните промени во Унијата и да ука жува на можните 
идни чекори. Она што особено ја интересираше од 
научна гледна точка беше вна трешната подготовка 
на државите кан дидати за навреме да ги увојуваат 
„заедничките придобивки“. 

Проф. Петрушевска беше редовен професор по ме 
ѓународно право, право на ме ѓу народните организа 
ции, право на меѓународните трибунали, дипломатско 
и конзуларно право, мулти латерална дипломатија, 

мултилатерална дипломатија и Орга низацијата на обе динетите нации, право на 
Европската унија. 

Статијава од која објавуваме скратена и адаптирана верзија ни нуди компаративен 
преглед на органи зационата структура задолжена за водење на пре го ворите во 
државите од регионов.  Подготвена е не посредно по нејзиниот студиски престој 
во College d`Eurоpe во Бриж, Белгија. Интегралниот текст е печатен под наслов 
Усвојување на acquis communautaire (поглавје 4 Заедничка надворешна и безбедносна 
одбранбена политика) на Европската унија во правото на Република Македониja во 
Зборникот на Правниот факултет “Јустинијан први “ во Скопје : Во чест на проф. 
др. Наум Гризо, 2011 година.

инсТиТУЦионални МеханиЗМи За УПравУваЊе со Прис Та ПУ ваЊеТо 
на ДржавиТе-канДиДаТи кон евроПскаТа УниЈа

1. Предизвикот на пристапување кон Европската унија (во тамошниот текст ЕУ)  
бара солидно поставени и изградени, стабилни, меѓусебно усогласени и уиграни 
ин ституции, способни да го издржат и изнесат напорот на управување со тежи на  
та на очекувано долготрајниот, застрашувачки макотрпниот и неизбежно проти в
речниот процес што се состои меѓу другото во:

 утврдување, основни и дополнителни, временски прецизно дефинирани прио
ритети;

 постојано потсетување на нив, односно потенцирање на нивната важност пред 
сите значајни носители на европроцесот;

 координирање на активностите на надлежните органи на национално ниво; 
канализирање на тековите на информации меѓу нив.

Вака инсталиран институционален механизам е неопходна, никако не и доволна, 
претпоставка за успешно одвивање на процесот на пристапување на конкретна 
државакандидат за членство кон ЕУ. Ниту најдобро поставениот инструментариум 
за координирање и канализирање на европроцесот не може (затоа што објективно 
не е во состојба), ниту смее (затоа што тоа би било недопустливо поедноставување, 
дури и експериментирање, неспособно да ги пружи потребните резултати) да ја за
мени веќе постојната, условно редовната организациона структура, надлежна за  
соодветно учество во процесот на донесувањето на одлуките. Обратно, и најснаж
ниот механизам за чекорење по „европскиот пат“ никако не смее да се одвојува од 
целината затоа што директно е зависен од севкупниот политички процес на по ли 
тичко одлучување.

2. Потребата да се одговори на сѐопфатните општествени промени што, по де  
фи ниција, како инхерентни ги подразбира самиот процес, резултираше во изгра
дување два базични административни механизми за негово менаџирање:

 првиот, карактеризиран со главна, доминантна, централна улога на управу ва  
ње сконцентрирана во, најчесто, специјални организациони единици на минис тер
ствата за надворешни работи и

 вториот, за кој е клучна првенствена релевантност на посебни органи/тела (ми
нистерства, секретаријати или комитети) воспоставени на владино ниво. 

Типични примери на држави во кои беше применет првиот модел се Унгарија и 
Чешката Република, а вториот во Словенија, Летонија и Полска.

Нивното воспоставување, редефинирање и ремоделирање не беше резултат на 
соодветните „историски наследства”, туку на конкретноспецифични политички 
проценки/очекувања на носителите на одлуки за успешноста на конкретната ор га  
низациона поставеност. Оттаму изразените разлики во координирањата на прис  
тапните процеси, односно на менаџирањата со нив, меѓу органите и телата на од
делните држави. Во секој случај, и за двата модела карактеристична е доминантна 
улога на извршните органи/владите во целината на процесот на прис тапување кон 
ЕУ.

ПОСеТА нА гРОБОВИТе нА МАКеДОнСКИ ДИПлОМАТИ

Во рамките на активностите за зачувување на традициите на дипломатската ак
тивност на македонската држава, членови на Дипломатскиот клуб на 27 сеп тем
ври.2022 година на гробиштата Бутел во Скопје  ги посетија гробовите на истакнати 
македонски дипломати и им оддадоа почит за нивниот придонес во афирмација на 
македонската реалност и држава во меѓународни размери. 

На скромните церемонии на полагање букети цвеќиња и палење свеќи присус
твуваа и членови од семејствата на македонските дипломати Вања Тошевски, Ахил 
Тунтев, Ванчо Андонов, Трајан Петровски, Златко Лечевски, Ристо Блажевски, Ми
ле Крстевски.... Притоа беа евоцирани и спомени од дипломатските активности на 
починатите колеги.

Оваа активност на Дипломатскиот клуб за трајно одбележување на придонесот 
за меѓународна промоција на државата на дипломати од Македонија веќе пет го
ди ни се одбележува и во специјализираното списание на Клубот „Дипломатски 
летопис“. Досега беа посместени статии за Лазар Мојсов, Ацо Шопов, Коле Чашу ле, 
Ванчо Андонов, Димче Беловски, Илија Топаловски, Владо Малески, Иван Тоше в 
ски, Томислав Симовски.... 

Посета на гробовите на македонски дипломати 
 

Во рамките на активностите за зачувување на традициите на дипломатската активност на македонскската 

држава, група членови на Дипломатскиот клуб, на 27 септември.2022 година на гробиштата Бутел во Скопје  ги 

посетија гробовите на истакнати македонски дипломати и им оддадоа почит за нивниот придонес во афирмација 

на македонската реалност и држава во меѓународни размери.  

На скромните церемонии на полагање букети цвеќиња и полење на свеќи присуствуваа и дел од 

семејствата на македонските дипломати Вања Тошевски, Ахил Тунтев, Ванчо Андонов, Трајан Петровски, Златко 

Лечевски, Ристо Блажевски, Миле Крстевски.... Притоа беа евоцирани и спомени од дипломатските активности и 

нивните починати колеги. 

Оваа активност на Дипломатскиот клуб за трајно одбележување на придонесот за меѓународна промоција 

на државата на дипломати од Македонија веќе пет години се одбележува и во специјаизираното списание на 

Кубот „Дипломатски летопис“. Таму беа посместенос статии за Лазар Мојсов, Ацо Шопов, Коле Чашуле, Ванчо 

Андонов, Димче Беловски, Илија Топаловски, Владо Малески, Иван Тошевски, Томослав Симовски....  

 

        

Посета на гробовите на македонски дипломати 
 

Во рамките на активностите за зачувување на традициите на дипломатската активност на македонскската 

држава, група членови на Дипломатскиот клуб, на 27 септември.2022 година на гробиштата Бутел во Скопје  ги 

посетија гробовите на истакнати македонски дипломати и им оддадоа почит за нивниот придонес во афирмација 

на македонската реалност и држава во меѓународни размери.  

На скромните церемонии на полагање букети цвеќиња и полење на свеќи присуствуваа и дел од 

семејствата на македонските дипломати Вања Тошевски, Ахил Тунтев, Ванчо Андонов, Трајан Петровски, Златко 

Лечевски, Ристо Блажевски, Миле Крстевски.... Притоа беа евоцирани и спомени од дипломатските активности и 

нивните починати колеги. 

Оваа активност на Дипломатскиот клуб за трајно одбележување на придонесот за меѓународна промоција 

на државата на дипломати од Македонија веќе пет години се одбележува и во специјаизираното списание на 

Кубот „Дипломатски летопис“. Таму беа посместенос статии за Лазар Мојсов, Ацо Шопов, Коле Чашуле, Ванчо 

Андонов, Димче Беловски, Илија Топаловски, Владо Малески, Иван Тошевски, Томослав Симовски....  

 

        

     
 

 
 

     
 

 
 

     
 

 
 

MEѓУ ДВАТА БРОЈА

СРеДБА СО ДРжАВнИОТ СеКРеТАР ВО МнР фИлИП ТОСеВСКИ

Членови на Дипломатскиот клуб, предводени од претседателот на Клубот, Ог нен  
Малески, на 15 декември 2022 година го посетија и разговараа со новонаиме нува 
ниот државен секретар во Министерството за надворешни работи, дипломатот Фи
лип Тосевски.

Посакувајќи му успешно обавување на функцијата во унапредување на местото 
на МНР во системот на органите на управата во Северна Република Македонија и 
во реализацијата на надворешната политика на државата, членовите на Клубот го 
запознаа со 12годишната нивна активност во афирмација на нашата дипломатијата 
во општеството и на односите на државата со одделни земји и меѓународни органи
зации.

Државниот секретар Тосевски ги запозна гостите со актуелните преземања на 
планот на организација на Министерството и ја изрази својата потполна спремност 
и отвореност за соработка со невладините организации, а особено со оние каков 
што е Клубот, што дејствуваат на планот на меѓународните односи.

Во размената на мислења е истакната потребата од искористување на искуствата 
на кариерите дипломати, поврзаноста на пензионираните дипломати со МНР и пре  
несување на нивните знаења и вештини во подготовките на новите генерации ди 
пломати. Најавена е заложба за поттикнување на нивната креативност и објавување 
нивни осврти и анализи на теми од меѓународните односи и меѓународното право 
во „Дипломатскиот летопис“ или на електронската страница на Дипломатскиот 
клуб.

Огнен МАлеСКИ 

ПРОМОцИЈА нА КнИгАТА нА ВИКТОР гАБеР 
„нИКО ЗУПАнИч И МАКеДОнИЈА ВО 1903 гОДИнА“

На 19ти септември 2022 година во „Музејот на маке 
донската борба“, во орга низација на Државниот архив на 
Република Северна Македонија (кој е издавач на ова дело) 
и на Дипломатскиот клуб  Скопје, се одржа промоцијата 
на најновата кни га на амбасадорот Виктор Габер „Нико Зу 
панич и Македонија во 1903 година“. 

Пред бројниот аудиториум за значењето на книгата го  
вореа директорот на Др жавниот архив др Емил Крстев 
ски, амбасадарот на Република Словенија во Репу блика Се

верна Македонија Н.Е. Милан Предан, професорката др Ирена Стефоска од Ин
ститутот за национална историја и авторот на ова дело амбасадорот Виктор Габер. 
Настанот го модерираше претседателот на Дипломатскиот клуб, амбасадорот Огнен 
Малески.

Покрај авторскиот текст на авторот, во книгата се поместени преводи на инте
гралните текстови на Нико Зупанич за Македонија и Македонците, објавени на по
четокот на минатиот век. 

 
Амбасадор Огнен Малески2 

 

НИКОГАШ ДОВОЛНО  
СЕРИОЗНИ ОСВРТИ И АНАЛИЗИ ЗА ДИПЛОМАТИЈАТА 

 
Овој број на „Дипломатскиот летопис“ го објавуваме во време кога 

излегуваме од една светска (здравствена) криза, а влеговме во друга, голема 

глобална (безбедносно-економска) криза. А најавата, барем метеоролошка, 

беше дека од една тешка зима ќе се придвижиме кон пролетни и летни потопли 

денови! 

Да, во овој број авторите од својот професионален аспект се осврнуваат 

на актуелните настани кои го потресуваат светскиот мир. Нарушени се 

нормалните економски и развојни процеси, за кои се надевавме дека по 

постепеното надминување на здравствената криза ќе остварат подем. Значи, 

следат осврти и анализи на тековните геополитички состојби по инвазијата на 

Русија во Украина.  

Од не помало значење е и влијанието на тие состојби врз развојот на 

односите во нашиот регион и особено околу Република Северна Македонија, 

па во таа светлина објавуваме и осврти на одразот на македонско-бугарските 

односи врз отпочувањето на преговорите на нашата земја со Европската унија 

за нејзино вклучување во оваа европска интеграција.  

Во очи на објавувањето на овој број на „Летописот“, во домашната и 

меѓународнта јавност одекнаа две значајни одлуки за Македонската 

правпославна црква – Охриодска архиепископија (МПЦ-ОА). Онаа на 

Екуменскиот патријарх и на Српската партијаршија. Иако, и двете имаа 
                                                           
2 Амбасадорот Огнен Малески е претседател на Дипломатскиот клуб - Скопје 

Рецензенти на книгата се про 
фесор др Далибор Јовановски и 
академик Драги Ѓо ргиев, кој меѓу 
другото ќе наведе: „Важноста на 
оваа студија се состои не само во  
фактот што во неа за првпат сту
диозно се анализира интересот на 
еден странски автор за Македо нија 
пред повеќе од еден век, туку уште 
повеќе затоа што во трудо вите на  
тој автор, колку и да се пос ве тени 
на еден ран периоид од маке дон
ската еманципација, можат да се 
препознаат веќе започнатите мо 
би лизаторски процеси во офор му 
вањето на македонската нација ка
ко и посебните културолошки еле 
менти, кои се веќе видливи и пре
познатливи.“

РеЗИМе ОД РАСПРАВАТА 
ЗА ИнИцИЈАТИВАТА „ОТВОРен БАлКАн“

На својата седница одржана на 23 декември 2023 година, членовите на Ди пло
матскиот клуб се осврнаа на спроведувањето на иницијативата „Отворен Балкан“ 
покрената од Република Северна Македонија, Република Албанија и Република 
Србија, на досегашните резултати и актуелните состојби.

Воведничар за расправата беше Благој Зашов, кој особено се задржа на од дел 
ни тешкотии во развојот на иницијативите за што потесна соработка на балкан ски 
те земји. Беше истакнато дека на барањето на Клубот до МНР за ваква расправа 
од септември 2022 не е добиен одговор, па членовите на Дипломатскиот клуб сме 
таат дека, заради значењето на оваа иницијатива за меѓусебните односи на држа  
вите на Балканот таква расправа треба да се одржи. Со вакви дебати треба да се  
подржуваат иницијативи кои придонесуваат за меѓусебна соработка и воедначу ва 
ње на системите на балканските држави во нивниот напор за  интегрирање во ЕУ.

Беше констатирано дека „Отворен Балкан“ даде поттик на унапредување на  
односите во одделни сфери меѓу државите иницијатори, дека се видливи резул
татите во областа на економијата, транспортот, административните процедури во 
процесот за примена на европските регулативи, како и дека се прават напори за 
привлекување и на Црна Гора, Босна и Херцеговина и Косово во неа. Ова е осо бе 
но битно бидејќи и најзначајните општествени фактори во овие држави се опреде
лени и својата иднина ја гледаат како членки на Европската унија. Меѓутоа во тој 
напор се забележуваат и отпори, пред сѐ од внатреполитички, но и надворешно 
политички карактер. 

Во искажаните мислења по повод оваа иницијатива, во расправата беше на гла 
сено дека таа има регионален, а во време кога на тлото на Европа се води војна 
и геополитички карактер, односно зависно во третманот (од кој агол се третира  
економски или политички) на нејзиното реализирање се извлекуваат парцијални 
заклучоци за нејзината оправданост. Неспорно е дека оваа иницијатива има за цел 
развој на добрососедските односи и за зајакнување на довербата и безбедноста во 
регионот, што е интенција и на други регионални иницијативи за регионот на ни
во на Европа. Нашата држава е меѓу иницијаторите за оваа соработка, а заложба 
за регионална соработка во минатото искажа во многу посериозни околности кога 
бе ше домаќин на средби за решавање на раскинатите стопански текови. Се заклучи 
дека постигнатите економски и социјални придобивки сѐ уште се ограничени, не 
само заради нецелосниот опфат на балканските земјикандидати за членство во 
ЕУ, туку и заради некои отворени билатерални спорови меѓу нив.

стриктво црковен карактер, за канонско единство и препорака за 

автокефалниот статус на МПЦ-ОА, овие одлуки имаат и свое влијание врз 

односите во  регионот, па и пошироко. Редакцијата на „Летописот“, заради 

актуелните и недокрај завршената постапка за автокефалноста на МПЦ-ОА, 

има намера на оваа тема - религија и меѓународни односи – да и посвети 

соодветно внимание во следниот свој број на „Летописот“. 

И во овој број обрнуваме внимание на значајното место кое го имаат 

почесните конзули во развојот на односите на земјата која ги делегира во 

земјата во која тие дејствуваат. Се работи за данскиот Почесен генерален 

конзулат во Скопје и за Данска како држава со извонредно успешен и 

квалитетен општествен и економско-социјален развој, кој перманентно се 

надоградува за бенефит на нејзините граѓани.  

Се потсетуваме на изјавата на претседателот на Република Македонија, 

Киро Глигоров, од 27 јуни 1992 година по повод Деларацијата на Европскиот 

совет, како и на ставовите на неколку државници за меѓународната положба на 

нашата држава. Предаваме и едно сеќавање на првите чекори во развојот на 

македонската дипломатска мрежа. Оваа година се навршуваат и 30 години од 

потпишувањето на Договорот од Мастрихт на Европската заедница, значајна 

нејзина трансформација во Европската унија, на што посветуваме и посебен 

прилог.  

Следуваат освртите за конкретниот придонес на културната дипломатија 

во зближувањето и меѓусебното разбирање и соработка на народите, како и за 

афирмацијата на една земја во странство со посредство на минијатурните 

уметнички дела со историска и општествена содржина кои патуваат низ светот 

– поштенските марки на Македонија. 

Свое место имаат и белешки за активностите на членовите на 

Дипломатскиот клуб – Скопје, како и осврти за личности кои даваа значаен 

придонес во афирмацијата на Македонија на меѓународен план. 

АКТУНАТА ИНВАЗИЈА ВРЗ УКРАИНА 
 
Дипломатскиот клуб - Скопје 

СООПШТЕНИЕ 

Во дискусијата се нотирани и серија на експертски мислења дека „Отворен 
Бал кан“ неврамнотежено носи придобивки за одделни членки (Србија) и дека пре  
ку оваа иницијатива се врши обид за инфилтрација на интереси спротивни на на   
порот на евроатлантската заедница за интегрирање на Балканот и изградба на де  
мократски општества со стабилизирање на правната држава и одлучна борба про 
тив организираниот криминал и корупцијата. Воедно, како нереални се сме таат  
и коментарите дека со „Отворен Балкан“ се прави обид за реставрација на одно 
сите иманентни за поранешната југо федерација, бидејќи во т.н. Западен Балкан 
де нес има држави кои се членки на НАТО,  кои ги отпочнале преговорите за член
ство во ЕУ, односно дека целата своја стратешка определба ја усмеруваат кон НАТО 
и ЕУ. Во дискусиите беше истакната и нужноста од надминување на актуелните, 
акутни тензии и пречки во евроатлантската интеграција на регионот, како што се  
блокадите на Косово во светлина на односите Приштина  Белград, уставните про 
мени во РС Македонија, хибридните напади со „вкус“ на сајбер војна против стра
тешките определби на народите на Балканот.

Дискутантите изнесоа забелешки дека недостасува лидерство во ЕУ кон регио
нот, а поддршката на вакви автохтони иницијативи од страна на Берлин, Париз и 
Вашингтон ја оценуваат како формална, со што ги прави ранливи и постигнатите 
резултати ги доведува во прашање, иако тие се обидуваат да бидат во рамките на 
вредностите прокламирани и реализирани во западноевропските општества.

Беше констатирано дека „Отворен Балкан“ сосема недоволно беше третиран 
во медиумите во РС Македонија, дека повеќе од освртите беа насочени кон ис
так нување на негативните коментари, пренесуваа мислења дека со иницијативата 

„Отворен Балкан“ се поклопува со онаа од „Берлинскиот процес“, замерки дека 
преку неа се зацврстува малигното руското влијание во регионот.

Заклучувајќи ја расправата членовите на Дипломатскиот клуб ја истакнаа по
требата и натаму да се вложуваат напори за поактивна соработка со МНР на РС 
Македонија, да се реактивира соработката со невладините организации од областа 
на меѓународните односи, одбраната и безбедноста, Универзитетите и научните 
институции, дека за вакви теми треба да се поттикнат младите дипломати да ги 
искажуваат своите ставови и преку прилози во „Дипломатскиот летопис“, како и 
да продолжи традицијата за социјални средби на членовите.

Традиционална новогодишна семејна средба на членовите 
на Дипломатскиот клуб, скопје, јануари 2023 година

Дипломатскиот клуб продолжува да го проширува полето на договорна 
соработка со владини, невладини и експертски организации, сѐ со цел за 
натамошна афирмација на улогата на дипломатијата во промоција на државните 
интереси. Најнов во оваа траекторија на нашиот Клуб е напорот за соработка и 
размената на искуства и експертизи со македонскиот дел на организацијата 

којшто ни се обрати со интересна иницијатива во јануари 2023 година и имаме 
намера да потпишеме договор за соработка. 

Почитувани, 

Друштвото за комуникациски менаџмент Чептер 4 ја раскажува вашата успешна 
приказна. 

Ефикасните комуникации се сржта на успешната дипломатија и плодоносните 
односи со јавноста. Точка на спојување, на две навидум различни области, која е 
силен двигател со моќ да креира приказна и да привлече успех. Добро осмислената 
комуникација, и во двете професии, ги препознава можностите, ги обликува 
приказните и го споделува и промовира успехот. 

Во 21 век комуникацијата го движи светот. Секогаш сме во движење. Пред 
нас се цели. Инспирирани сме. Мотивирани. Но, нашата предност е и што сме 
поврзани низ целиот регион каде создаваме влијание. Агенцијата Чептер 4 е дел 
од комуникациска мрежа која опфаќа центри во повеќе регионални држави, 
што за нашите клиенти, за нивните деловни и дипломатски активности носи 
дополнителна вредност. Единствена можност да креираме регионален тим кој 
унифицирано делува за вашата кауза. Успехот го градиме врз база од повеќе од 
12годишно искуство во комуникациите. Нашиот тим е подготвен заедно со Вас да 
ја раскажеме Вашата приказна на успехот. 

Со почит,
Тодор Стојчевски
00389/71257181
t.stojcevski@chapter4.mk


